
Mehmonning hafsalasi pir boʻlib, boshqa 
kanalga olishimni soʻradi. Aytganini qilib, 
xususiy kanallardan biriga oʻtkazdim. Bu 
yerda “Karsil” dorisi reklama qilinayotgan 
ekan. Orqasidan “Rezistol” dorisi 
reklamasi boshlandi. Oʻrtada kichikroq 
axborot berildi. Keyin navbat “Septolete 
total”  reklamasiga keldi. Bir-ikkita boshqa 
mavzudagi reklamalardan soʻng ekranda 
“NOLPAZA — ZARDASIZ KUNNI 
YORUGʻ TARAFIDA BOʻLING!” degan 
yozuv paydo boʻldi. Koʻrinib turibdi 
— “Nolpaza” dorisi reklama qilinyapti. 

Lekin “Zardasiz kunni yorugʻ tarafida 
boʻling”, degan gʻaliz jumlani koʻrib, 
toʻgʻrisi, battar hafsalamiz pir boʻldi. 
Xullas, televideniyening davlat kanallarida 
ham, xususiy kanallarda ham reklamaning 
kattagina qismi dori va klinikalarga oid.

— Nahotki, doridan boshqa reklama 
qiladigan narsamiz qolmagan boʻlsa? 
— dedi hamsuhbatim astoydil ranjib. — 
Kecha metroga tushgandim, vagonlarda 
ham dori  reklamasi koʻp ekan. Gazeta va 
jurnallarda ham shunday boʻlsa kerak?

MulohazaYangicha yondashuvlar

INTEGRATSIYA
QISHLOQ XOʻJALIGIGA 

NIMA BERADI?
Oʻtgan yilning 20-dekabr kuni Prezidentimiz raisligida tarmoq va 
hududlarda axborot texnologiyalarini rivojlantirish hamda davlat 
boshqaruvini raqamlashtirish boʻyicha ustuvor vazifalar yuzasidan 
oʻtkazilgan videoselektor yigʻilishida jahon iqtisodiyoti shiddat bilan oʻzgarib 
borayotgan hozirgi sharoitda hech bir sohani raqamli texnologiyalarsiz 
tasavvur qilib boʻlmasligi taʼkidlangan edi. Unda, shuningdek, davlatimiz 
rahbari taʼlim, bank, moliya, bojxona, qishloq xoʻjaligi, geologiya, kadastr 
kabi sohalarni raqamli transformatsiya qilish doirasida 100 ta dasturiy 
loyiha ishlab chiqilgani haqida fikr yuritar ekan, vazirlik va tarmoqlarni 
faqat raqamlashtirish orqali mahsulot hamda xizmatlar tannarxini tushirish 
mumkinligini aytgandi. Shundan kelib chiqib, Qishloq xoʻjaligi vazirligi 
tizimidagi 34 ta platforma bittaga integratsiya qilinyapti.

Xususan, Prezidentimizning 
2021-yil 10-fevraldagi “Qo-
nunchilik hujjatlari ijrosini 
samarali tashkil etishda davlat 
boshqaruvi organlari va mahal-
liy ijro etuvchi hokimiyat or-
ganlari rahbarlarining shaxsiy 
javobgarligini kuchaytirishga 
doir qoʻshimcha chora-tadbirlar 
toʻgʻrisida”gi farmoni davlat 
idoralari va tashkilotlarda ijro 
intizomini yanada mustahkam-
lashga zamin yaratdi.

Mazkur hujjat bilan ijro in-
tizomini qatʼiy yoʻlga qoʻyish, 
qolaversa, yaxlit “idoraviy 
hujjat almashinuv halqasi”ni 
tashkil qilish boʻyicha davlat 

boshqaruvi  organlari rahbarlari 
shaxsan  eʼtibor qaratishi lozim 
boʻlgan ustuvor vazifalar bel-
gilab berildi.

Qilingan muayyan ish-
lar va davlat boshqaruvi or-
ganlari rahbarlarining shax-
siy javobgarligini oshirish 
boʻyicha qatʼiy chora-tad-
birlar murakkab sharoitlarda 
davlat qurilishining serqirra 
vazifalarini amalga oshirish, 
iqtisodiy-ijtimoiy islohotlarni 
chuqurlashtirishni taʼminlash, 
mamlakatimizni jadal rivoj-
lantirish imkonini bermoqda.

Tashrif dasturiga muvofiq Pekin shahrida oliy darajadagi muzokaralar 
hamda qator ikki tomonlama uchrashuvlar boʻlib oʻtadi.

Kun tartibidan Oʻzbekiston bilan Xitoy oʻrtasidagi har 
tomonlama strategik sheriklik munosabatlarini yanada 
mustahkamlash va keng koʻlamli amaliy hamkorlikni kengaytirish 
masalalari oʻrin olgan.

Shuningdek, davlatimiz rahbari Xitoy hududlaridan  biriga tashrif 
buyurib, ushbu mamlakat yetakchi kompaniyalari va bank-moliya 
institutlari rahbarlari bilan uchrashuv oʻtkazadi.

O‘ZBEKISTON RESPUBLIKASI PREZIDENTI 

DAVLAT TASHRIFI BILAN XITOYDA BO‘LADI

Oʻzbekiston Respublikasi Prezidentining
F A R M O N I 

Oʻzbekiston Respublikasi Prezidenti Shavkat Mirziyoyev Xitoy 
Xalq Respublikasi Raisi Si Szinpinning taklifiga binoan 23-25-yanvar kunlari davlat 

tashrifi bilan ushbu mamlakatda boʻladi.

Oʻzbekiston – Xitoy: 
UZOQ ASRLARGA BORIB TAQALADIGAN 

O‘ZARO BOG‘LIQLIK ZAMONAVIY HAMKORLIKNING 
MUVAFFAQIYATLI OMILI

Oʻzbekiston Prezidenti 
Shavkat Mirziyoyev 23-25-yanvar kunlari 
davlat tashrifi bilan Xitoyda boʻladi.
Oʻzbekiston–Xitoy hamkorligining 
zamonaviy bosqichi 1992-yil 2-yanvarda, 
Oʻzbekiston mustaqillikka erishgach, 
xalqaro hamjamiyatning toʻla huquqli 
aʼzosi sifatida Xitoy Xalq Respublikasi 
bilan diplomatik munosabatlar oʻrnatgan 
onlardan boshlandi.

Prezident qarorlari — hayotda va nazoratda

IJOBIY NATIJAGA SHAXSIY MAS’ULIYAT VA 
TEMIR INTIZOM BILAN ERISHILADI

Soʻnggi yillarda zamonaviy boshqaruv 
uslublari amaliyotga joriy etila boshlandi. 
Davlat xizmatchilarining faoliyati va 
ijro holatini nazorat qilish shakllari 
takomillashtirilib, talabchanlik kuchaytirildi.

YAXSHI MAHSULOT REKLAMAGA 
MUHTOJ EMAS

Oʻtgan yilning noyabr oyida Germaniyadan bir tanishim kelgan edi. 
Asli Sirdaryo viloyatining Sayxunobod tumanidan boʻlgan bu odam 
15-yildan buyon Gamburgda yashaydi. Uyda suhbatlashib oʻtirdik, 
keyin televizor koʻrmoqchi boʻldik. “Oʻzbek qoʻshiqlarini sogʻinganman, 
musiqali kanalga qoʻying”, dedi u.  Musiqali kanalga oʻtkazdim. Konsert 
boʻlayotgan ekan. Bir ozdan soʻng reklama boshlandi. Oʻrtada qoʻshiq 
yangradi-da, yana reklamaga oʻtildi.  Eng qizigʻi, ularning katta qismi dori 
reklamasi edi.

SUVGA BOʻLGAN MUNOSABAT HAR 
QACHONGIDAN MUHIM VA 

DOLZARB BOʻLIB BORAVERADI

BU MASALA ENDI
MAVSUMIY EMAS

Odatda qish fasli qishloq xoʻjaligida yumushlar bir oz kamayadi. 
Lekin toʻxtab qolmaydi. Xususan, hozir yer egalari, dehqonlar, 
klasterlar mutaxassislari kuzgi ekinlarni parvarishlash barobarida, 
suv yoʻllarini toʻgʻrilash, ariq va kanallarni taʼmirlash bilan band. 
Chunki ertangi hosil ayni kunlardagi ishlarga bogʻliq. Misol uchun, 
Sirdaryo viloyatida kanallarni betonlash ishlariga jiddiy kirishilgan. 
Buning uchun fermer va klasterlarning ishchi-xizmatchilari, Quyi 
Sirdaryo irrigatsiya tizimlari havza boshqarmasi tizimidagi xodimlar 
va zarur texnikalar jalb etilgan. Davomi 3-betda

Davomi 4-betda

Davomi 5-betdaDavomi 4-betda

Dolzarb mavzu

BIZ VA DUNYO

Oʻzbekiston Respublikasi Prezidenti-
ning 2021-yil 8-iyundagi “Yer munosabat-
larida tenglik va shaffoflikni taʼminlash, yerga 
boʻlgan huquqlarni ishonchli himoya qilish va 
ularni bozor aktiviga aylantirish chora-tadbir-
lari toʻgʻrisida”gi PF – 6243-son Farmoni bi-
lan boshlangan yer munosabatlari sohasidagi 
islohotlarni izchil davom ettirish maqsadida:

1. 2024-yil 1-martdan boshlab qishloq 
xoʻjaligiga moʻljallangan yer uchastkala-
rini ijaraga berishda ochiq elektron tanlov 
oʻrniga elektron onlayn auksion savdolari 
joriy etilsin.

2. Belgilansinki:
a) qishloq xoʻjaligiga moʻljallangan yer 

uchastkalari elektron onlayn auksion savdo-
lari orqali oʻttiz yilga ijaraga beriladi, bunda 
boshlangʻich narx yer uchastkasining norma-
tiv qiymati miqdorida belgilanadi;

b) yer uchastkalarini elektron onlayn 
auksion savdolariga chiqarish boʻyicha 
materiallarni tayyorlash, qonunchilikka te-
gishli oʻzgartirishlar kiritilguniga qadar, 
ochiq elektron tanlov uchun belgilangan 
tartibda, elektron onlayn auksion savdolari-
ni oʻtkazish esa, auksion savdolarini tashkil 
etish hamda oʻtkazish tartibiga muvofiq 
amalga oshiriladi;

d) qishloq xoʻjaligiga moʻljallangan yer 
uchastkalarini ijaraga berish boʻyicha elek-
tron onlayn auksion savdolari gʻoliblariga 
yer uchastkasi narxini uch yil muddatda har 
oyda teng ulushlarda boʻlib-boʻlib toʻlashga 
ruxsat beriladi;

e) dehqon xoʻjaligi, yakka tartibda 
bogʻdorchilik, polizchilik va chorvachilikni 
yuritish uchun yer uchastkalarini ijaraga be-
rish boʻyicha elektron onlayn auksion sav-
dolari gʻolibi boʻlgan “Temir daftar”, “Ayol-
lar daftari” va “Yoshlar daftari”da roʻyxatda 
turgan fuqarolarga yer uchastkasi narxini 
besh yil muddatga teng ulushlarda foizsiz 
boʻlib-boʻlib toʻlashga ruxsat beriladi;

f) elektron onlayn auksion savdolari 
orqali ijara huquqini sotishdan tushgan 
mablagʻlar ijara huquqi davlat roʻyxatidan 
oʻtkazilganidan keyin operator xizmat haqi 
chegirilgan holda quyidagi tartibda taqsim-
lanadi:

10 foizi — Qishloq xoʻjaligi vazirligi 
tizimidagi tashkilotlarga (2 foiz — 
“Agrosanoatni raqamlashtirish markazi” 
MCHJga, 3 foiz —  “Oʻzdaverloyiha” dav-
lat ilmiy-loyihalash institutiga, 5 foiz — 
Qishloq xoʻjaligini rivojlantirish va oziq-
ovqat taʼminoti jamgʻarmasiga);

bazaviy hisoblash miqdorining bir yarim 
baravari miqdorida — yer uchastkasiga 
boʻlgan huquqni davlat roʻyxatidan oʻtkazish 
uchun roʻyxatdan oʻtkazuvchi organning 
hisobvaragʻiga;

qolgan mablagʻlar — tegishli tuman (sha-
har) mahalliy byudjetiga.

3. Qishloq xoʻjaligi vazirligi 
Qoraqalpogʻiston Respublikasi Vazirlar Ken-
gashi, viloyatlar hokimlari, Kadastr agentligi 
va Davlat aktivlarini boshqarish agentligi bi-
lan birgalikda 2024-yil 1-martga qadar:

1-ilovaga muvofiq 15 626,8 gektar 
qishloq xoʻjaligiga moʻljallangan yer 
uchastkasining elektron onlayn auksion 
savdolariga chiqarilishini (aholi punktlariga 
yaqin, suv taʼminoti yaxshi, unumdorligi 
yuqori boʻlgan, maydoni, qoida tariqasida, 
5 gektardan yuqori konturlarni 1 gektarga-
cha lotlarga boʻlgan holda);

ochiq elektron tanlovga chiqarilgan va 
gʻolib aniqlanmagan qishloq xoʻjaligiga 
moʻljallangan yer uchastkalari 2024-yil 
1-martdan boshlab avtomatik tarzda elek tron 
onlayn auksion savdolariga chiqarilishini 
taʼminlasin.

Xitoyda oʻzbek tilini oʻrganishga qiziqish kuchayib, Markaziy Millatlar 

Ikki davlat oʻrtasidagi munosabatlar-
ning tarixiy ildizlari uzoq asrlarga borib 
taqaladi va bugungi kunda samarali, oʻzaro 
manfaatli sheriklikni rivojlantirish uchun 
mustahkam poydevor boʻlib xizmat qilmoq-
da. Mintaqalarni bogʻlab turgan, oʻzaro 
hamkorlik va madaniy almashinuvga turtki 
boʻlgan  Buyuk ipak yoʻli bugungi kunda 
yangicha ahamiyat kasb etib, oʻz navbatida, 
mamlakatlar va xalqlar oʻrtasida iqtisodiy, 
madaniy hamda gumanitar koʻprik boʻlib 
xizmat qilishda davom etmoqda.

Bugungi kunda Oʻzbekiston va Xitoy-
ning xalqaro kun tartibidagi dolzarb ma-
salalar, global xavfsizlik va taraqqiyotni 
taʼminlash boʻyicha pozitsiya va yondashuv-
lari oʻxshash. Xitoy Oʻzbekistonning mus-
taqil taraqqiyot yoʻlini, mamlakatimizda 
Prezident Shavkat Mirziyoyev rahnamoligi-
da amalga oshirilayotgan keng koʻlamli is-
lohotlarni har tomonlama qoʻllab-quvvatlab 
kelmoqda.

Ikki davlat BMT, Shanxay hamkorlik 
tashkiloti, “Markaziy Osiyo — Xitoy” for-
mati va boshqa koʻp tomonlama xalqaro 
tuzilmalar doirasida ham yaqin aloqalarni 
mustahkamlagan holda umumiy manfaat-
larni himoya qilib, butun dunyoda xavfsiz-
lik va taraqqiyotga erishishga ijobiy hissa 
qoʻshmoqda. Shu oʻrinda taʼkidlash joizki, 
Oʻzbekiston va Xitoy SHHTni tashkil etish-
da faol qatnashgan, ilgari surilgan tashabbus 
va takliflarni amalga oshirishda ikki tomon 
har doim bir-birini qoʻllab-quvvatlab kel-
yapti.

Ikki tomonlama munosabatlarning 
zamonaviy rivojlanishida davlat rahbarlari 
oʻrtasida oʻrnatilgan ishonchli va yaqin 
doʻstona muloqot muhim rol oʻynamoqda.

Oʻtgan yetti yilda Oʻzbekiston Prezi-
denti Shavkat Mirziyoyev va XXR Raisi 
Si Szinpin koʻp tomonlama sammitlarda 
uchrashdi, ikki mamlakat rahbarlarining 
oʻzaro davlat, rasmiy va amaliy tashriflari, 
qator telefon muloqotlari boʻlib oʻtdi. 

XXR Raisi Si Szinpinning 2022-yil 
 sentabrda Oʻzbekistonga tashrifi, Oʻzbekiston 
Prezidenti Shavkat Mirziyoyevning 2017-
yil va 2023-yil may oylarida Xitoyga davlat 
tashriflari ikki tomonlama munosabatlar rivo-
jida kuchli turtki boʻldi.

Yuqori darajadagi oʻzaro aloqalar ham 
hamkorlikning dinamikasi va barqarorligi 
bilan ajralib turibdi. Parlamentlararo ham-
korlik faollashdi. 2017-yil may oyida Oliy 
Majlis va Butunxitoy xalq vakillari kengashi  
oʻrtasida hamkorlik boʻyicha parlamentlara-
ro guruh tuzildi. Samarali parlamentlararo 
muloqot davom etmoqda, parlament dele-
gatsiyalarining oʻzaro tashriflari almashily-
apti.

2019-yilda hukumatlararo almashinuv 
doirasida Bosh vazir Abdulla Aripovning 
Xitoyga va XXR Davlat kengashi Bosh 
vaziri Li Kesyanning Oʻzbekistonga ras-
miy tashriflari amalga oshirildi, 2021-yil 
iyun oyida hukumat rahbarlarining onlayn 
uchrashuvi boʻlib oʻtdi. 2022-yil avgustda 
esa Hamkorlik boʻyicha Oʻzbekiston — Xi-

Boshlanishi 1-betda

Oʻzbekiston Respublikasi 
                 Prezidenti                             SH. MIRZIYOYEV
Toshkent shahri, 
2024-yil 18-yanvar

Oʻzbekiston – Xitoy: 
UZOQ ASRLARGA BORIB TAQALADIGAN 

O‘ZARO BOG‘LIQLIK ZAMONAVIY 

HAMKORLIKNING MUVAFFAQIYATLI OMILI

gan Konfutsiy institutlari Xitoy madaniyati 
va tilini oʻrganishning asosiy markazlariga 
aylandi, desak mubolagʻa boʻlmaydi.

Xitoyda oʻzbek tilini oʻrganishga qizi qish 
kuchayib, Markaziy Millatlar universiteti 
va Pekin xorijiy tillar universiteti, Shanxay 
xalqaro tadqiqotlar universiteti kabi taʼlim 
muassasalarida muvaffaqiyatli oʻqitilmoqda. 
Shuningdek, mamlakatdagi nufuzli taʼlim 
muassasalaridan birida Xitoyda ixtisos-
lashtirilgan oʻzbek tili kafedrasi mavjud. Bu 
qiziqish Oʻzbekistondagi oliy oʻquv yurt-
larida tahsil olayotgan xitoylik talabalar soni 
ortib borayotgani va ikki davlat oʻrtasida 
bilim almashish va madaniy aloqalarni rivoj-
lantirishda yaqqol namoyon boʻlyapti.

1998-yilda tashkil etilgan “Oʻzbekiston 
— Xitoy” doʻstlik jamiyati ham oʻzbek va 
xitoy xalqlari oʻrtasidagi doʻstlik va ham-
korlikni mustahkamlashga samarali hissa 
qoʻshayotir.

2022-yil 18-may kuni Sian shahrida 
“Markaziy Osiyo — Xitoy” birinchi sam-
miti doirasida “Markaziy Osiyo va Xitoy 
xalqlari madaniyati va sanʼati yili”ning ras-
miy tantanali ochilish marosimi boʻlib oʻtdi. 
Joriy tadbir doirasida qator madaniy tadbir-
lar, konsert va festivallar, koʻrgazmalar, gas-
trol almashinuvi va oʻzbek madaniyatining 
taqdimotlari uyushtirildi.

2023-yil may oyida Pekindagi “Beijing 
Opera House”da Alisher Navoiy nomidagi 
Davlat akademik katta teatri orkestri jamoa-
sining konserti boʻlib oʻtdi. 2023-yil sentabr 
oyida Oʻzbekiston madaniyat vaziri Ozod-
bek Nazarbekov Xitoyning Gansu provinsi-
yasi Dunxuan shahrida boʻlib oʻtgan “Ipak 
yoʻli” VI xalqaro EXPO koʻrgazmasida 
 qatnashdi.

2023-yil sentabr oyida Pekindagi “Gu-
gun” imperator saroyi muzeyida “Arxe-
ologik hamkorlik — Bir makon, bir yoʻl” 
koʻrgazmasi ochildi. Unda Oʻzbekiston tari-
xiy merosi “Oltin fondi”dan oʻrin olgan 18 
ta eksponat namoyish etildi.

Oʻz navbatida, 2023-yil oktabr oyi-
da madaniyat va turizm vazirining 
Oʻzbekistonga tashrifi doirasida Xitoy 
madaniyati kunlari boʻlib oʻtdi.

2023-yil 23-sentabr — 8-oktabr kunlari 
Xanchjou shahrida oʻtkazilgan XIX Osiyo 
oʻyinlarida Oʻzbekistondan 380 nafardan 
ziyod atlet sportning 39 turida muvaffaqi-
yatli ishtirok etdi.  Umumjamoa hisobida 
Oʻzbekiston 22 oltin, 18 kumush va 31 bronza 
medallarni qoʻlga kiritib, 5-oʻrinni egalladi.

Iqtisodiy aloqalarning kengayi-
shi  Xitoyda Oʻzbekistonga, tarixi va 
anʼanalariga boʻlgan qiziqish oshishiga 
ham xizmat qilmoqda.  

Bir soʻz bilan aytganda, bugun 
Oʻzbekiston va Xitoy oʻrtasidagi sheriklik 
va hamkorlik sifat jihatdan yangi pogʻonaga 
koʻtarildi. Xitoyning ingliz tilida bosiladi-
gan nufuzli “Global Times”  gazetasi yoz-
ganidek, 2023-yil Xitoy va Oʻzbekiston 
munosabatlari tarixida muhim davr boʻldi. 
Shu nuqtayi nazardan, Prezidentimizning 
Xitoyga boʻlajak davlat tashrifi ikki tomon-
lama munosabatlardagi muvaffaqiyat va 
yutuqlarni mustahkamlaydi, shuningdek, 
ikki mamlakat xalqlari farovonligi yoʻlida 
samarali hamkorlikning yangi istiqbollarini 
ochishga xizmat qiladi.

“Dunyo” AA

toy Hukumatlararo qoʻmitasining 6-majlisi 
onlayn tarzda tashkil etildi.

2023-yil oktabr oyida Bosh vazir Abdulla 
Aripov XIX Osiyo oʻyinlarining yopi lish 

marosimida ishtirok etish uchun Xitoyga 
tashrif buyurdi va  XXR Davlat kengashi 
Bosh vaziri Li Syan bilan uchrashdi.

Tashqi ishlar vazirliklari oʻrtasida siyo-
siy maslahatlashuvlar mexanizmi yaratilgan 
va u muvaffaqiyatli faoliyat yuritmoqda. 
Ushbu formatda jami 17 davra uchrashuvi 
oʻtkazildi. “Markaziy Osiyo — Xitoy” for-
mati doirasida ham tashqi siyosat idoralari 
rahbarlari oʻrtasida samarali muloqot yoʻlga  
qoʻyilgan.

2023-yil noyabr oyida Pekinda ikki dav-
lat TIV rahbarlarining birinchi strategik mu-
loqoti boʻlib oʻtdi. Mazkur tadbir doirasida 
Guanchjou shahrida biznes-forum va Shan-
xayda ikki davlat ishbilarmon doira vakillari 
ishtirokida davra suhbati oʻtkazildi. 

Bugungi kunda Xitoy Oʻzbekistonning 
eng yirik iqtisodiy va savdo sherigi hisob-
lanadi. 2023-yilning yanvar-noyabr oylarida 
mamlakatlarimiz oʻrtasidagi tovar ayirbosh-
lash hajmi 12,2 milliard dollarni tashkil etib, 
oldingi yilgi koʻrsatkichdan 34 foizga oshdi.

2011-yildan buyon Hamkorlik boʻyicha 
Oʻzbekiston — Xitoy Hukumatlararo 
qoʻmitasi doirasida tomonlar rivojlanish 
masalalari va amaliy hamkorlikni yanada 
kengaytirish istiqbollarini muhokama qilib 
kelmoqda.

Qayd etish kerakki, Xitoy 
Oʻzbekistondagi eng yirik sarmoyadorlardan 

biridir. 2017-2022-yillarda Xitoy sarmoyala-
rining oʻzlashtirilgan umumiy hajmi salkam 
11 milliard dollarga teng  boʻldi. Toʻgʻridan-
toʻgʻri Xitoy sarmoyalari bugungi kunda 
mamlakatimiz iqtisodiyoti ning koʻplab 
tarmoqlarida, jumladan, kimyo sanoati, 
neft-gaz sektori, qurilish materiallari ishlab 
chiqarish, farmatsevtika, qishloq xoʻjaligi, 
yengil sanoat va boshqa sohalarda faoliyat 
yuritmoqda. Respublikamizda yirik sarmo-

yaviy va infratuzilma loyihalarini amalga 
oshirishda ishtirok etayotgan Xitoy kom-
paniyalari soni muttasil ortib borayotir. Bu-
gungi kunda Oʻzbekistonda Xitoy sarmoyasi 
ishtirokida 2125 korxona faoliyat yurityapti. 

Xususan, 2023-yilda Xitoy kapitali ishtiroki-
da 601 ta yangi korxona tashkil etilgan.

Ikki tomonlama munosabatlarning muhim 
yoʻnalishidan biri  bu — kambagʻallikni 

qisqartirish sohasidagi oʻzaro hamkorlikdir. 
Mazkur jabhada Oʻzbekiston tomoni Xitoy 
Qishloq xoʻjaligi va qishloq ishlari vazirligi 
bilan yaqin hamkorlik aloqalarini oʻrnatgan. 
2023-yil dekabr oyi oxirida Hamkorlik 
boʻyicha Oʻzbekiston—Xitoy Hukumat-
lararo qoʻmitasi doirasida Kambagʻallikni 
qisqar tirish masalalari boʻyicha quyi 
qoʻmitaning birinchi yigʻilishi boʻlib oʻtdi.

Oʻzbekiston Prezidenti Shavkat 
 Mirziyoyev oʻtgan yilning aprel oyi-
da Sirdaryo viloyatiga tashrifi chogʻida 
Sirdaryo sanoat, tadbirkorlik, qishloq 

xoʻjaligi, taʼlim va tibbiyot sohalarida 
“ilgʻor innovatsiyalar hududi”ga aylanishi 
kerakligini taʼkidlagan edi. Bu jarayonda 
sanoat, qishloq xoʻjaligi, taʼlim va tibbiyot 
sohalarida misli koʻrilmagan yutuqlarga 

erishgan  Xitoyning katta tajribasidan foy-
dalanish taklif etilmoqda.

Shu munosabat bilan 2023-yil iyun oyi-
da Guliston shahrida Xitoyning “Huawei”, 

“TiBiIEy”, “SiSiSeven” va boshqa yetakchi 
kompaniyalari 250 nafar vakillari ishtirokida 
“Sirdaryo — Xitoy” biznes-forumi boʻlib 
oʻtdi. Forum yakunlari boʻyicha umumiy 
qiy mati 322 million dollarlik 30 ga yaqin 
bitimlar imzolandi.

Xitoy — Oʻzbekiston hamkorligi-
ning asosiy yoʻnalishlaridan yana biri 
transport-kommunikatsiya sohasidir. U 
Oʻzbekistonning oʻzini “dengizga chiq-
maydigan mamlakat”dan “quruqlik bilan 
bogʻlangan mamlakat”ga aylantirish man-
faatiga, shuningdek, Xitoyning “Bir makon 

— bir yoʻl” tashabbusi konsepsiyasiga toʻliq 
javob beradi.

Mazkur tashabbus doirasida 
Oʻzbekistonda xitoylik hamkorlar ishtiroki-
da mamlakatimiz va butun Markaziy Osiyo-
da eng uzun tunnel “Angren — Pop” temir 
yoʻl liniyasi qurildi. “Xitoy — Qirgʻiziston 
— Oʻzbekiston” transport yoʻlagi togʻlarni 
kesib oʻtuvchi xalqaro arteriyaga ay-
lanib bormoqda. “Markaziy Osiyo — Xi-
toy” gaz quvurining toʻrtta yoʻnalishi ham 
Oʻzbekiston hududidan oʻtib, qoʻshni dav-
latlar oʻrtasidagi doʻstona munosabatlar 
 uchun namuna boʻlmoqda.

Mintaqalarimizni asrlar davomida 
bogʻlab turgan Buyuk ipak yoʻli Sharq 
va Gʻarb oʻrtasida tinchlik, hamkorlik 
va ochiqlik ramzi boʻlib, oʻzaro savdo, 
madaniy va ilmiy almashinuvga xizmat qil-
gan. Qadim zamonlardan buyon  mazkur  
yoʻl orqali Oʻzbekiston va Xitoy oʻzaro 
doʻstlik va madaniy aloqalarni davom et-
tirib kelyapti.

Bugun Oʻzbekiston yoshlari xitoy tilini 
oʻrganishga katta qiziqish bildiryapti, oʻz 
navbatida, xitoyliklarning ham oʻzbek tilini 
oʻrganishga ishtiyoqi baland. Ushbu omillar 
oʻzaro bilim almashinuvi va madaniy aloqa-
larni ragʻbatlantiradi. Jumladan, Toshkent 
davlat sharqshunoslik universiteti va Samar-
qand davlat chet tillar institutida tashkil etil-

BIZ VA DUNYO

Boshlanishi 1-betda

4. 2024-yil 1-martdan boshlab qishloq 
xoʻjaligiga moʻljallangan yer uchastkalari 
ijarachilariga ijaraga berilgan yer uchast-
kalari boʻyicha oʻz huquq va majburiyat-
larini yer uchastkasidan foydalanish maqsa-
dini oʻzgartirmagan holda boshqa shaxsga 
oʻtkazishga (qayta ijaraga berishga) ruxsat 
berilsin. Bunda:

ijaraga oluvchi yer uchastkasidan kamida 
uch yil davomida, ushbu bandning uchinchi 
xatboshisida nazarda tutilgan hollarda esa, 
kamida besh yil davomida oʻzi foydalangan 
boʻlishi shart, ushbu muddat ijara huquqi dav-
lat roʻyxatidan oʻtkazilgan paytdan boshlab 
hisoblanadi;

yuridik shaxslarga elektron onlayn auksion 
savdolari, ochiq elektron tanlov yoki tanlov 
oʻtkazmasdan davlat organlarining qarorlari 
bilan toʻgʻridan-toʻgʻri ijaraga berilgan yer 
uchastkalarini boshqa shaxsga oʻtkazishga 
(qayta ijaraga berishga) ijara huquqi davlat 
roʻyxatidan oʻtkazilgan paytdan boshlab besh 
yildan keyin yoʻl qoʻyiladi;

ijaraga beruvchi ochiq elektron tan-
lov natijasiga koʻra ijara muddatiga teng 

taqsimlanadigan qoʻshimcha toʻlovlarni yoki 
 elektron onlayn auksion savdolari natijalariga 
koʻra boʻlib-boʻlib toʻlash nazarda tutilgan 
toʻlovlarni bir yoʻla toʻlashi shart.

5. Oliy Majlis Qonunchilik palatasi Ken-
gashi va Oliy Majlis Senati Kengashining 
2023-yil 13-dekabrdagi “Respublikamizda 
yerlardan oqilona va samarali foydalanish ho-
latini oʻrganish, bu borada mahalliy Kengash-
lar tomonidan nazorat qilish samaradorligini 
yanada oshirish toʻgʻrisida”gi 3787—IV/
KQ-642—IV sonli qoʻshma qarori maʼlumot 
 uchun qabul qilinsin.

2024-yil 31-dekabrga qadar boʻlgan davr-
da xalq deputatlari tuman (shahar) Kengash-
lariga huquqni tasdiqlovchi hujjatlari toʻliq 
boʻlmagan, hujjatdagi va amaldagi maydoni 
bir-biridan farq qiladigan, doimiy foydala-
nish huquqi bilan ajratilgan, shu sabablarga 
koʻra huquq davlat roʻyxatidan oʻtkazilmagan 
holda amalda foydalanib kelinayotgan qishloq 
xoʻjaligiga moʻljallangan yer uchastkalaridan 
foydalanish samaradorligini oʻrganib, oʻz ses-
siyalarida ushbu yer uchastkalari boʻyicha:

tuman (shahar) hokimi va yerdan foy-
dalanuvchi oʻrtasida yer ijarasi  shartnomasini 

tuzish (ijara shartnomasiga oʻzgartirish va 
qoʻshimchalar kiritish) toʻgʻrisida;

yer uchastkasini zaxiraga qaytarish cho-
ralarini koʻrish toʻgʻrisida qarorlar qabul qi-
lish vakolati berilsin.

Qoraqalpogʻiston Respublikasi Vazir-
lar Kengashi, viloyatlar va Toshkent shahri 
hokimlari 2024-yil 31-dekabrga qadar oʻz 
hududlarida yerga boʻlgan huquq davlat 
roʻyxatidan oʻtkazilmagan, lekin amalda 
foydalanib kelinayotgan qishloq xoʻjaligiga 
moʻljallangan barcha yer uchastkalari 
boʻyicha ijara huquqini davlat roʻyxatidan 
oʻtkazish yoki yerni zaxiraga qaytarish cho-
ralarini koʻrsin.

6. Qishloq xoʻjaligiga moʻljallangan 
sugʻoriladigan yerlar uchun qishloq xoʻjaligi 
va oʻrmon xoʻjaligi ishlab chiqarishi nobud-
garchiligi oʻrnini qoplash boʻyicha toʻlovlar 
barcha hollarda barcha shaxslardan toʻliq un-
dirilishi belgilansin, bundan yer uchastkalari 
jamoat ehtiyojlari uchun olib qoʻyilgan hollar 
mustasno.

7. Shunday tartib oʻrnatilsinki, unga mu-
vofiq garovga qoʻyuvchining yer uchastkasiga 
boʻlgan huquqlar garovi bilan taʼminlangan 

majburiyati bajarilmagan taqdirda, yer 
uchastkasidan foydalanish maqsadini 
oʻzgartirmagan holda, ijara huquqini yer 
ijarasi shartnomasining qolgan davriga 
elektron onlayn auksion savdolari orqali 
realizatsiya qilishga ruxsat etiladi. Bunda:

yer uchastkasiga ijara huquqini elek tron 
onlayn auksion savdolariga chiqarishni va-
kolatli organlar bilan kelishish (xulosa 
 olish) talab etilmaydi;

sud hujjatlari va boshqa organlar hujjatla-
rini ijro etish toʻgʻrisidagi qonunchilikka mu-
vofiq, ijara huquqini elektron onlayn auksion 
savdolarida realizatsiya qilishdan tushgan 
mablagʻlar qonunchilikda belgilangan tartib-
da taqsimlanadi.

8. Agrosanoat klasterlariga yer uchast-
kalarini Vazirlar Mahkamasi tomonidan 
toʻgʻridan-toʻgʻri ijaraga berish tartibi bekor 
qilinsin. Bunda, agrosanoat klasterlari yer 
uchastkalarini elektron onlayn auksion sav-
dolari orqali yoki yirik investitsiya loyihasini 
amalga oshirish uchun eng yaxshi taklifni tan-
lab olish yoʻli bilan ijaraga olishlari mumkin.

9. Investitsiyalar, sanoat va savdo 
vazirligi, Adliya vazirligi ikki oy mud-

datda yirik investitsiya loyihasini amalga 
oshirish uchun eng yaxshi taklifni tanlab 
olish tartibini soddalashtirish boʻyicha Hu-
kumat qarori loyihasini, shuningdek, chet el 
investitsiyalari ishtirokidagi korxonalarga 
yer uchastkalarini ajratish tartibini takomil-
lashtirish boʻyicha normativ-huquqiy hujjat 
loyihasini Vazirlar Mahkamasiga kiritsin.

Bunda, yer uchastkalarini chet el inves-
titsiyalari ishtirokidagi korxonalarga, yirik 
investitsiya loyihasini amalga oshirish uchun 
eng yaxshi taklifni tanlab olish yoʻli bilan ma-
halliy va chet ellik investorlarga toʻgʻridan-
toʻgʻri ijaraga berishda ushbu yer uchastkasiga 
ijara huquqining baholovchi tashkilot tomoni-
dan aniqlanadigan bozor qiymatiga nisbatan 
koeffitsiyentlarda belgilanadigan miqdordagi 
mablagʻ ijaraga oluvchi tomonidan Davlat 
budjetiga toʻlanishi nazarda tutilsin.

10. Adliya vazirligi manfaatdor vazirlik va 
idoralar bilan birgalikda ikki oy muddatda qo-
nunchilik hujjatlariga ushbu Farmondan kelib 
chiqadigan oʻzgartirish va qoʻshimchalar 
toʻgʻrisida Vazirlar Mahkamasiga takliflar 
kiritsin.

11. Oʻzbekiston Respublikasi Preziden-
tining ayrim hujjatlariga 2-ilovaga muvofiq 
oʻzgartirishlar va qoʻshimcha kiritilsin.

12. Mazkur Farmonning ijrosini samarali 
tashkil qilishga masʼul va shaxsiy javobgar 

etib Bosh vazir oʻrinbosarlari J.A.Xodjayev va 
J.A.Qoʻchqorov, qishloq xoʻjaligi vaziri I.Yu.
Abduraxmonov belgilansin.

Farmon ijrosi uchun masʼul idoralar 
faoliyatini muvofiqlashtirish va nazorat 
qilish Oʻzbekiston Respublikasining 
Bosh vaziri A.N.Aripov zimmasiga yuk-
lansin.

QISHLOQ XO‘JALIGIGA MO‘LJALLANGAN 
YER UCHASTKALARINI IJARAGA BERISH TARTIBINI TAKOMILLASHTIRISH 

BO‘YICHA QO‘SHIMCHA CHORA-TADBIRLAR TO‘G‘RISIDA

Oʻzbekiston Respublikasi Prezidentining
F A R M O N I 

Bugun dunyo siyosiy sahnasida roʻy berayotgan voqea-hodisalar 
kishidan yangicha yondashuv, teran aql va tafakkur talab qilmoqda. Ayniqsa, 

u davlat vakili, xalq xizmatchisi boʻlsa.

2024-yil 20-yanvar, 15-son

YANGI O‘ZBEKISTON

Prezidentimiz topshirigʻi asosida yur-
timizning barcha hududlarida boʻlgani singari 
Surxondaryo viloyatida ham ogʻir iqtisodiy-ij-
timoiy ahvoldagi, “qizil” toifadagi mahallalar-
da  obodonlashtirish ishlari amalga oshirildi. 

Ayni jarayon birdamlikni talab qildi. Pre-
zident Administratsiyasi, Xalq qabulxonalari, 
viloyat va tumanlar sektor rahbarlari, hududiy 
hokimliklar bilan birga olib borilgan ishlar 
natijasida yillar davomida yigʻilib qolgan 
koʻplab muammolarga yechim topildi.

Inson qadri uchun XUSHCHEKKADA MASLAHATLI 
TO‘Y TARQAMADI 

Ortda qolgan 2023-yil yurtimizda keng quloch yoygan yana bir ezgu 
tashabbus “Obod xonadon – obod koʻcha – obod mahalla” mezonlari 
asosida amalga oshirilgan keng bunyodkorlik va yaratuvchanlik ishlari 
bilan ham yodda qoldi.

Xushchekka voha shimolida, Shoʻrchi tu-
mani markazidan chekkaroqda, Tojikistonga 
yaqin ogʻir hudud toifasidagi, Bogʻi Eram esa 
viloyat janubi Muzrabot tumani markazidan 35 
kilometr masofada Turkmanistonga yaqin, in-
fratuzilma bilan bogʻliq muammolari talaygina 
mahalla edi.  

Xushchekkadan — Bogʻi Eramgacha yana 
koʻplab mahallalarda yil davomida “Obod xo-
nadon — obod koʻcha — obod mahalla” me-
zonlarini joriy etish, hudud infratuzilmasini 

yaxshilash, aholiga qulayliklar yaratish hamda 
ogʻir hudud toifasidan chiqarish boʻyicha keng 
koʻlamli ishlar bajarildi. 

Birgina Xushchekka mahallasini rivojlan-
tirish, ogʻir hududdan chiqarish boʻyicha ham 
alohida “Yoʻl xaritasi” ishlab chiqilib, uning 
doirasida salmoqli ishlar qilindi. 

Eng yaxshi sarmoya taʼlimga — kela-
jakka tikilgan sarmoya. Mahalladagi 31-dav-
lat maktabgacha taʼlim tashkiloti, 57- va 
12-umumtaʼlim maktablarida joriy taʼmirlash 
ishlari uchun 1 milliard 781 million soʻm 
mablagʻ yoʻnaltirilmoqda. Beshta ichki 
koʻchada elektr energiyasi sifatini yanada 
yaxshilash maqsadida 1 ta transformator, 110 
ta beton ustun oʻrnatildi. 148 xonadonga yan-
gidan elektr tarmogʻi tortilishi belgilangan.  
Xushchekkaliklarni uzoq yillar davomida toza 
ichimlik suvi muammosi qiynab kelardi. Bu 
masala ham oʻzining ijobiy yechimini topadi-
gan boʻldi. Shu kunlarda 9 ta koʻchada 11,71 
kilometr ichimlik suvi tarmogʻi yotqizilib, 
210 metrda taʼmirlash ishlari olib borilmoqda. 
Buning natijasida mahalladagi 139 xonadon 
ichimlik suvi tarmogʻiga ulanadi.  

Tuman obodonlashtirish boshqarmasi to-

monidan mahalladagi 10 ta ichki koʻchani 
taʼmirlash ishlari davom ettirilmoqda. Shu 
kungacha 6 kilometr yoʻl asfaltlanib, 19,3 ki-
lometriga shagʻal yotqizildi. Mahalla  bunyod 
boʻlganidan buyon ilk bor 2 kilometr masofada 
piyodalar yoʻlagi ham barpo etilyapti.  

— Har bir tumanda bittadan eng ogʻir ma-
halla tanlab olinib, mezon asosida ish olib bo-
rish yaxshi tashabbus boʻldi. Bu nafaqat kor-
xona va tashkilotlar, balki xodimlarning ham 
birligini, uyushqoqligini taʼminlaydi. Xush-
chekkada ish boshlanganiga koʻp boʻlmadi, 
ammo tez ketyapti. Bugun mahalla tubdan 
oʻzgarib, shahar markazlaridek infratuzilmaga 
ega boʻlgan joyga aylanyapti, — deydi tuman 
obodonlashtirish boshqarmasi boshligʻi Boʻron 
Mingboyev.  

Xalqimizda “Maslahatli toʻy tarqamas” 
degan purmaʼno hikmat bor. Xayrli tashab-
bus boʻlgan “Obod xonadon — obod koʻcha 
— obod mahalla” mezonining hayotimizdagi 
ifodasi ana shu hikmatning haqiqat ekaniga bir 
isbot. 

Bir vaqtning oʻzida mahalladagi xonadon-
larda aholi turmush madaniyatini yuksaltirish, 
qurilish meʼyorlari va  sanitariya-gigiyena 

qoidalariga rioya etishga maslahat hamda 
koʻmak berish maqsadida qator tadbirlar 
ham oʻtkazilmoqda. Shoʻrchi tuman xotin-
qizlar boʻlimi tomonidan hududdagi ayollar 
muammolarini oʻrganish boʻyicha sayyor qa-
bullar tashkil etilyapti. Bunda asosiy eʼtibor 
xotin-qizlar muammolariga yechim topishga 
qaratilmoqda. 

Yana bir gap, aholida tomorqadan foydala-
nish madaniyatini shakllantirish maqsadida 
mutaxassislar tomonidan seminarlar ham 
tashkil etilmoqda. Mahallada hozir 543 ta 
xonadonning shaxsiy tomorqasi bor. Xatlov 
natijasida 110 xonadon tomorqadan samarasiz 
foydalanayotgani aniqlangan. Issiqxonalar tar-
tibga keltirilib, mahalliy tuproq-iqlim sharoiti-
ga mos bodring ekilmoqda. Bu “bir mahalla — 
bir mahsulot” tamoyiliga ham toʻla mos keladi. 

Bundan atigi 5-yil avval ham Muzrabot 
tumani Surxondaryo viloyatining chekka va 
asosan, qishloq xoʻjaligiga, paxta va gʻalla ye-
tishtirishga ixtisoslashgan tumani edi. Bugun 
bu hududda oʻzgarishlar koʻlami keng. Tu-
mandagi Bogʻi eram mahallasida ham mazkur 
mezon asosida ish olib borilmoqda. Mahalla 
qoʻshni davlatga chegaradosh, olis va chekka 

hudud boʻlgani bois, odamlar tibbiy yordamga 
ehtiyoj sezganida koʻproq tuman tibbiyot bir-
lashmasiga borishiga toʻgʻri kelardi. Yaqinda 
mahallada bepul tibbiy koʻrik oʻtkazildi. Unga 
viloyat sogʻliqni saqlash boshqarmasidan 22 
turdagi ixtisoslik boʻyicha tibbiyot xodimlari 
jalb etildi.

— Aholi salomatligini tiklash va kasal-
liklarning oldini olish maqsadida tashkil etil-
gan tibbiy koʻrikka Termiz shahridan keldik. 
Zamonaviy mobil klinikada Bogʻi eramliklar 
uchun zamonaviy koʻchma tibbiy uskunalar 
xizmatidan ham foydalanildi. Bu tibbiy usku-
nalar kasalliklarni erta aniqlash va davolashda 
muhim ahamiyat kasb etadi, — deydi mam-
mografiya laboranti Oʻrol Mamasiddiqov. 
— Kasallik qancha barvaqt aniqlansa, uni 
davolash shu qadar oson va samarali kechadi. 
Bepul tibbiy koʻrik davomida hudud ahliga tor 
doiradagi shifokorlar tomonidan sifatli tibbiy 
xizmat koʻrsatildi. 

Muzrabot tumanining chekka hududi 
boʻlgan Bogʻi Eram mahallasida 238 nafar 
fuqaro tibbiy koʻrikdan oʻtkazildi. Aholi oʻz 
salomatligi boʻyicha shifokorlardan tibbiy xu-
losalar oldi.  

Surxondaryoda “Obod xonadon — obod 
koʻcha — obod mahalla” tamoyili doirasida 
olib borilayotgan ishlardan anglash mumkinki, 
dasturlar qisqa muddatda ichki imkoniyatlar 
hisobidan roʻyobga chiqarilib, chekka va olis 
hududlar ham obod va goʻzal manzillarga ayla-
nadi.

Sarvar TOʻRAYEV,
jurnalist

Tizimda ijro intizomi samarasini oshirish 
uchun kiritilayotgan hujjat loyihalarining iqti-
sodiy, moliyaviy-huquqiy ekspertizasini ye-
tarlicha kuchaytirish, boshqaruv hamda mahal-
liy ijro organlarining tashkiliy nazorat faoliyati 
shakllari, uslublarini yaxshilash, qabul qilina-
yotgan hujjatlar mazmuni va ahamiyatini, 
avvalo, mansabdor shaxslar toʻgʻri anglashi, 
shuningdek, uning keng jamoatchilikka sodda, 
qulay shaklda targʻib qilinishi uchun mavjud 
kompleks chora-tadbirlar yanada takomil-
lashtirildi.

Qolaversa, ortiqcha hujjatbozlik, 
qogʻozbozlikka barham berish maqsadida 
raqamli moslashuvchan milliy tizim yoʻlga 
qoʻyilib, zamon talablariga mos ravishda 
kadrlar malakasini oshirish va qonunchilik 
hujjatlari ijrosini samarali tashkil etish hamda 
monitoring qilishning taʼsirchan tizimini yara-
tish ishlari jadal davom ettirilmoqda.

Taraqqiy etgan, masalan, Janubiy Koreya, 
Singapur yoki Malayziya kabi davlatlar tajri-
basiga qaralsa, ularning iqtisodiy yuksalishiga 
asosiy sabablardan biri, albatta, kadrlar siyosati 
ekanini koʻrishimiz mumkin. 

Har bir kadr davlatning nufuzini 
taʼminlashga xizmat qiladi. Kadr islohotlarni 
faqatgina pastga yetkazuvchi masʼul emas. 
Unga nimadir qoʻshib, yechim taklif etib, ye-
cha olmaganini yuqori turuvchi organga toʻgʻri 
taqdim qilib bera oladigan shaxsdir. Shunda u 
rahbariyat bilan xalq oʻrtasida koʻprik vazifa-
sini toʻlaqonli bajargan boʻladi.

Bugun dunyo siyosiy sahnasida roʻy be-
rayotgan voqea-hodisalar kishidan yangicha 
yondashuv, teran aql va tafakkur talab qilmoq-
da. Ayniqsa, u davlat vakili, xalq xizmatchisi 
boʻlsa.

Davlat xizmatidagi shaxs — u xoh rah-
bar boʻlsin yoki xodim, har bir jihatni yaxshi 
ang lashi, mazkur jarayonda siyosiy voqelikni 
toʻgʻri va ishonchli baholay olishi, zamo-
naviy bilim hamda koʻnikmalarni yaxshi 
oʻzlashtirgan boʻlishi zarur. 

Davlatimiz rahbari “Barcha amaldorlar 
— xalq xizmatkorlari. Buni hamma tushuni-
shi kerak. Tushunmagan inson siyosatimizga 

Prezident qarorlari — hayotda va nazoratda

Behzod MUSAYEV, 
kambagʻallikni qisqartirish 
va bandlik vaziri

xiyonat qilgan boʻladi”, deya taʼkidlagandi. 
Darhaqiqat, “rahbar  yakkahokimligi”dagi 
byurokratik boshqaruv tizimi endi eskir-
di. Bugungi davlat xizmatchilari faqatgina 
boshqaruvchi emas, balki siyosiy uygʻoq, qo-
biliyatli menejer boʻlishi lozimligini davrning 
oʻzi taqozo etmoqda. 

Bugungi kun davlat xizmatchisi chinakam 
maʼnoda lider boʻlishi, tashkilotning ertasini 
oldindan koʻra bilishi, kreativ gʻoyalar bilan ja-
moani oldinga undashi shart. Biroq ayni paytda 
yetakchilik faqatgina natija uchun boʻlmasligi, 
balki oʻsha tashkilotda mehnat qilayotgan dav-
lat xizmatchisida ham, tashkilotning xizmati-
dan foydalanayotgan xalqda ham mamnuniyat 
hissini uygʻotishi darkor. 

Unutmaslik lozimki, bugunning odamlari 
20-30-yil avvalgi kishilar emas. Ularning talab 
va istaklari zamonga hamohang rivojlanmoq-
da. Ushbu xulosani har bir davlat xizmatchisi 
yaxshi anglagan holda aholini rozi qilishga in-
tilishi shart. 

Odamlar qachon minnatdor boʻladi? Qa-
chonki islohotlarda oʻz ishtiroki borligini his 
qilsa, oʻzining talabi qondirilsa. Buning uchun 
esa nima zarur? Albatta, shaxsiy masʼuliyat 
hamda temir intizom. 

Demak, har bir kadrning ish uslubi zamon 
talabiga mos ravishda oʻzgarishi kerak. 
Oʻzgarmasa, ishlay olmaydi. Chunki bunga 
dastavval rahbariyat, soʻngra jamoatchilik va 
yana OAV ham yoʻl qoʻymaydi. Odamlar bu-
gun natija koʻrishi kerak. Bu borada yosh kadr-
lardan umidimiz katta!

Ayni shu maqsadda 2024-yil — “Yoshlar 
va biznesni qoʻllab-quvvatlash yili” deb eʼlon 
qilingani ham bejiz emas. Zero, aholisining olt-
mish foizidan ortigʻini yoshlar tashkil qi ladigan 
mamlakatimizda olamni yangicha idrok etadi-
gan, millat gʻururi hamda haq-huquqi  uchun 
kurashadigan, oʻz taqdirini xalqi, Vatani 
taqdiri bilan bir deb biladigan yangi avlod 
shakllanmoqda. Ular ajdodlar maʼnaviy me-
rosini hamda umumbashariy qadriyatlarni 
teng oʻzlashtirmoqda. Maʼnaviyat kishining 
muayyan darajadagi jismoniy, aqliy, axloqiy 
hamda ruhiy balogʻati va dunyoqarashini ifo-
dalovchi tushunchadir. Shu nuqtayi nazardan, 
yoshlarni vatanparvarlik, milliy iftixor ruhida 
tarbiyalash, yurtimizda milliy madaniyatni 
yanada ravnaq toptirish yoʻlida barcha birdek 
masʼul boʻlishi shart!

Shubhasiz, yoshlari izlanish va intilishda 
boʻlgan mamlakat oʻz oldiga qoʻygan maqsa-
diga, albatta, erishadi. Boisi, ushbu intilish 
bugun kechagidan, erta bugungidan-da obod 
boʻlishiga xizmat qiladi.

Salohiyatli mutaxassis kadrlar 
Oʻzbekistonning ertangi kunini, millat kela-
jagini belgilaydi. Shu bois, zamon talablariga 
javob beradigan yuksak madaniyatli, bilimdon 
yoshlarni tarbiyalash davlatimiz siyosatining 

ustuvor yoʻnalishi sifatida belgilanishi, oʻz 
navbatida, Uchinchi Renessans poydevorini 
qurish yoʻlida bel bogʻlagan yangi Oʻzbekiston 
uchun juda muhimdir.

Har yili mamlakatimiz aholisi oʻrtacha 900 

ming nafarga ortib borayotgani ushbu masa-
lalarga tizimli va tezkor yechimlar topishni ta-
lab etmoqda. Xususan, yoshlarga kasb-hunar 
oʻrgatish tizimini takomillashtirish, yangi ish 
oʻrinlari yaratish dolzarb masalaga aylanmoqda. 

Davlatimiz rahbarining yuqorida nomi qayd 
etilgan farmoni hamda 2021-yil 31-maydagi 
“Ijro.gov.uz” ijro intizomi idoralararo yagona 
elektron tizimi samarali faoliyat koʻrsatishini 
taʼminlashga qaratilgan qoʻshimcha chora-
tadbirlar toʻgʻrisida”gi qarori Kambagʻallikni 
qisqartirish va bandlik vazirligining kengaytiril-
gan yigʻilishlarida oʻrganilib, barcha darajadagi 
rahbarlarning shaxsiy javobgarligini kuchayti-
rish yuzasidan aniq vazifalar belgilab olindi.

Samarali davlat boshqaruvi tizimini yara-
tish jarayonida har bir xodim oʻz zimmasidagi 
vazifalarni vijdonan, sifatli hamda masʼuliyat 
bilan bajarishi muhim ahamiyat kasb etadi. 

Vazirlik tizimida kelib tushayotgan barcha 
topshiriq va murojaatlar ularning ijrochilarga 
yetkazilishidan tortib, ijro etilishiga qadar 
 doimiy nazoratni taʼminlash toʻliq elektron 
formatga oʻtkazildi.

Bunda vazirlikning barcha tarkibiy va 
hududiy boʻlinmalariga elektron maʼlumotlar 
bazasi bilan ishlash, qogʻozsiz hujjat ay-
lanishi hamda ijro intizomi ustidan nazoratni 
taʼminlash imkonini beruvchi “edo.ijro.uz” 
elektron tizimi ishga tushirildi. Bugungi kun-
da vazirlikning barcha boʻgʻinlarida deyarli 
4 ming xodim ushbu tizimdan foydalanib 
 kelmoqda.

Ishni tizimli tashkil qilish va doimiy nazorat 
yuritish ijobiy samara bermoqda. 2023-yil 
davomida “ijro.gov.uz” ijro intizomi idoralara-
ro yagona elektron tizimidagi Prezident huj-
jatlarida nazoratda boʻlgan 859 ta, Oliy Maj-
lis Senati va Qonunchilik palatasining 293 ta, 
Vazirlar Mahkamasining tegishli qaror, bayon 
va boshqa hujjatlaridagi 2409 ta topshiriq ijrosi 
taʼminlandi.

Oliy Majlis palatalari, Prezident va Vazir-
lar Mahkamasi hujjatlarida belgilangan 
topshiriqlar ijrosi yuzasidan 62 ta norma-
tiv-huquqiy hujjat loyihasi ishlab chiqilib, 
belgilangan tartibda Vazirlar Mahkamasiga 
kiritildi.

Shuningdek, vazirlikka kelib tushgan 
topshiriqlar ijrosini samarali va manzilli 
taʼminlash maqsadida 369 ta chora-tadbir, 
nazorat-reja, “Yoʻl xaritasi”, vazirlikning 100 
dan ortiq buyrugʻi qabul qilindi.

Jismoniy va yuridik shaxslarning muro-
jaatlari bilan ishlash ijro intizomida ustuvor 
vazifa hisoblanadi. Murojaatlarni vazirlikning 

ishonch telefonlari hamda veb-saytidagi 
onlayn xizmatlar koʻrsatish dasturi orqali 
toʻgʻridan-toʻgʻri tunu kun qabul qilish joriy 
etilgan.

Yuridik va jismoniy shaxslardan kelib tush-
gan 352 ming 973 ta murojaatning 174 ming 

154 tasi ijobiy hal etilib, 166 mingdan ziyodiga 
tushuntirishlar berildi.

Murojaatlarning aksariyati ishga joyla-
shish, subsidiya va ishsizlik nafaqasi olish, 
xorijiy davlatlarda ishlash hamda boshqa 
mehnat munosabatlari bilan bogʻliq.

Kelib tushgan har bir murojaatda 
koʻtarilayotgan dolzarb va tizimli muammolar 
masʼul ijrochilar tomonidan batafsil (zaruratga 
qarab, joyiga chiqqan holda) oʻrganilib, yozma 
yoki elektron shaklda javob berilmoqda.

Tizimda joriy qilingan ijro intizomi va 
mav jud kamchiliklar muntazam tanqidiy tahlil 
qilib borilmoqda. Jumladan, oʻtgan 2023-yil 
davomida ijro intizomiga rioya etmagan 175 
nafar masʼul xodim intizomiy javobgarlikka 
tortildi.

Tizimda ijro intizomiga qatʼiy amal qilish 
boʻyicha joriy yilda bir qator chora-tadbirlarni 
amalga oshirish belgilandi:

— qonunchilik hujjatlaridagi 728 ta top-
shiriqning ijrosini belgilangan muddatda 
taʼminlash; 

— ijro intizomi masalalari boʻyicha qabul 
qilingan qonunchilik hujjatlari talablarini keng 
targʻib qilish maqsadida barcha darajadagi 
tarkibiy boʻlinmalar rahbarlari va xodimlari 
uchun oʻquv-seminar, treninglar tashkil etish;

— har bir tarkibiy boʻlinmada ijro intizomi-
ga masʼul mutaxassis belgilash kabilar shular 
jumlasidan.

Bu borada hali oldimizda ulkan vazifalar 
saf tortib turibdi. Vazirligimizda ijro intizomini 
mustahkamlash shakllari va metodlarini ta-
komillashtirishga doir saʼy-harakatlarni jadal-
lashtirish ustuvor vazifamiz sanaladi. 

Tizimdagi markaziy boshqaruv, hududiy 
boshqarma hamda barcha boʻlim rahbarlari va 
xodimlarining shaxsiy masʼuliyatini oshirish, 
tashabbuskorlik bilan ishni tashkil qilishga 
erishish ish unumdorligiga asos boʻlib xizmat 
qiladi.

Xalqimizni hayotidan rozi qilish, muno-
sib mehnat bilan bandligini taʼminlash, tur-
mushini obod qilish yoʻlida oldimizga qoʻygan 
maqsadimizga erishish uchun temir intizomga 
rioya qilish muhim oʻrin tutadi.

Mazkur jabhada har birimiz Preziden-
timizning “Erishilgan natijalar bilan chek-
lanib qolmaslik kerak, barchamiz, egal-
lab turgan lavozimlarimizdan qatʼiy nazar, 
mamlakatni yanada izchil rivojlantirishni 
taʼminlash haqida har doim oʻylashimiz shart. 
Yangi Oʻzbekiston kelajagi uchun yashash 
hamda mehnat qilish — yuksak masʼuliyat va 
sharafdir”, degan soʻzlariga qatʼiy amal qi-
lishimiz zarur.

Oʻtgan yil davomida 400 dan ortiq buyruq 
mazkur elektron hujjat aylanish moduli orqali 
qabul qilindi. Ochiqlikni taʼminlash maqsadida 
bu hujjatlarning barchasi “E-qaror” elektron 
tizimi orqali jamoatchilikka eʼlon qilindi.

Qonunchilik hujjatlari va topshiriqlarning 
barvaqt ijrosini taʼminlashning quyidagi bos-
qichlardan iborat mexanizmi joriy etildi:

— nazorat rejalari ishlab chiqish;
— ijrochilarning topshiriqlar ustida bir 

vaqtning oʻzida ishlashini muvofiqlashtirish;
— markaziy apparat hamda hududiy 

boʻlinmalarda qonunchilik hujjatlari va top-
shiriqlarni ijro etish jarayonining kunlik moni-
toringini amalga oshirish;

— boshqa davlat organlari bilan maʼlumot va 
axborotlar tezkor almashuvini yoʻlga qoʻyish.

Qonunchilik hujjatlari hamda topshiriq-
lar ijrosini taʼminlash, qogʻozsiz ish yuri-
tishga oʻtish jarayonini jadallashtirish 
boʻyicha Kambagʻallikni qisqartirish va 
bandlik vazirligi tizimida qator ishlar qilin-
moqda.

Salohiyatli mutaxassis kadrlar 
Oʻzbekistonning ertangi kunini, millat 
kelajagini belgilaydi. Shu bois, zamon 
talablariga javob beradigan yuksak 
madaniyatli, bilimdon yoshlarni 
tarbiyalash davlatimiz siyosatining 
ustuvor yoʻnalishi sifatida belgilanishi, oʻz 
navbatida, Uchinchi Renessans poydevorini 
qurish yoʻlida bel bogʻlagan yangi 
Oʻzbekiston uchun juda muhimdir.

Unutmaslik lozimki, bugunning odamlari 
20-30 yil avvalgi kishilar emas. Ularning 
talab va istaklari zamonga hamohang 
rivojlanmoqda. Ushbu xulosani har bir 
davlat xizmatchisi yaxshi anglagan holda 
aholini rozi qilishga intilishi shart.

Boshlanishi 1-betda

IJOBIY NATIJAGA SHAXSIY MAS’ULIYAT VA 
TEMIR INTIZOM BILAN ERISHILADI

2024-yilning oʻzida 300 ming gektar maydonda suv tejovchi 
texnologiyalarni qoʻllab, yillik talab qilinadigan suvni 8 milliard 

kub metrgacha tejashni rejalashtirganmiz.4 KOʻZGU

Dolzarb mavzu

Yangicha yondashuvlar

Boshlanishi 1-betda

Mutasaddilar taʼkidlashicha, birinchi nav-
batda, ichki sugʻorish tarmoqlari toʻliq xatlov-
dan oʻtkazilib, tuproq oʻzanli kanal va ariqlar 
masofasiga aniqlik kiritib olingan. Dekabr 
oyi da kuzatilgan noqulay ob-havo sharoitiga 
qaramay, 34 kilometr ichki sugʻorish tar-
moqlari betonlashtirilgan boʻlsa, mazkur 
koʻrsatkich joriy yil mart oyi yakuniga qadar 
ming kilometrga yetkaziladi. Shuningdek, es-
kirgan 102 ta suv uzatish va yetkazib berish 
inshooti rekonstruksiya qilinadi. Vaholanki, 
viloyatda mavjud magistral va xoʻjaliklararo 
kanallar ning 37 foizi, xoʻjalik va ichki 
sugʻorish tarmoqlarining qariyb 62 foizi be-
tonlashtirilmagan. Natijada yiliga oʻrtacha  
25-30 foiz suv hech qanday iqtisodiy sama-
rasiz isrof boʻlyapti. Yuqoridagi ishlar esa 
vilo yatda 9,2 million kub metr suv resursini 
iqtisod qilish imkonini beradi.

Buxoro viloyatida esa 2024-2026-yillarda 
jami 218,8 kilometr uzunlikdagi ariqlarni be-
tonlashtirish belgilangan boʻlib, shundan joriy 
yilda 70,4 kilometr uzunlikdagi kanal va suv 
yoʻllarini betonlash boʻyicha manzilli dastur 
ishlab chiqilgan.

Bu bejiz emas, albatta. Chunki birgina 
Romitan tumanidagi oʻrganishlarda ayon 
boʻlishicha, hududda betonlanmagan irrigatsi-
ya tarmoqlarida yiliga oʻrtacha 148 million 
kub metr yoki 38 foiz suv iqtisodiy samarasiz 
isrof boʻlmoqda. Shu bois, hozirda tuman-
dagi ariqlar oʻzanlarini betonlashtirish ishlari 
davom etmoqda. Aniqrogʻi, qishki mavsumda 
ichki ariq va tuproqli suv yoʻllarining 115 ki-
lometr qismini betonlash talabi qoʻyilgan.

— Bu ishlarning bari bugun mam-
lakatimizda suv sarfi, sugʻorishga yondashuv-
ni tubdan oʻzgartirish  davr talabiga aylanga-
nini bildiradi, — deydi suv xoʻjaligi vaziri 
oʻrinbosari Rustam Qarshiyev. — Eʼtibor qi-
ling, mamlakatimizda foydalaniladigan suv 
resurslarining 80 foizdan ortigʻi qoʻshni 
davlatlar — Tojikiston va Qirgʻiziston hudu-
didagi togʻlardan, qolgan qismi esa ichki 
manbalar hisobidan shakllanadi. Global iqlim 
oʻzgarishlari oqibatida suv manbalari yil sa-
yin kamayib bormoqda. Bularning taʼsirida 
2030-yilga borib, yurtimizdagi suv tanqisligi 
15 milliard kub metrdan ortishi prognoz qilin-
yapti. Bugun yurtimizda suv xoʻjaligi soha-

Olib borilgan oʻrganish va tahlillarda 
vazirlik faoliyati va uning huzuridagi tizim 
tashkilotlarini integratsiyalashtirish orqali 
juda koʻp muammolarga yechim topish mum-
kinligi ayon boʻldi. Bunda, avvalo, vaqt va 
mablagʻ tejaladi. Qolaversa, raqamlashtirish 
yuqori mehnat samaradorligiga erishishda 
muhim oʻrin tutadi. 

Misol uchun, chorvachilik tarmogʻini 
olaylik. Uning rivoji har tomonlama yetarli 
va vitaminga boy ozuqa zaxirasi bilan cham-
barchas bogʻliq. Tan olish kerak, bedazorlar-
ning keskin qisqarib ketishi chorvachilik bilan 

SUVGA BOʻLGAN MUNOSABAT HAR QACHONGIDAN 
MUHIM VA DOLZARB BOʻLIB BORAVERADI

sida muhim islohotlar amalga 
oshirilayotganining boisi shu: 
tejamkorlikni oshirib, taqchil-
liklar asoratini yumshatish. 

Mana shu yoʻlda oxirgi 
besh-olti yilda  suv tejovchi 
texnologiyalarni joriy qilishga 
davlat tomonidan 10 dan ortiq 
muhim qarorlar qabul qilinib, 
sohaga imtiyozlar, subsidiya-
lar, preferensiyalar berish tizimi 
joriy etildi. Natijada oʻtgan yili 
respublikamiz boʻyicha 2 mil-
liard kub metr suv tejaldi. Lekin 
bu oz. Chunki imkoniyatlarimiz 
8 milliard kub metrgacha yetadi. 
2 milliard kub metrga birgina suv 
tejovchi texnologiyalarni qoʻllash 
evaziga erishilgan. Umumiy hi-
sobda esa 2023-yilda 7 milliard kub 
metr suv iqtisod qilindi. Nimaning 
hisobiga? Bunda kanallar rekon-
struksiya qilinib, kam suv talab qi-
ladigan ekinlarni yetishtirib, tarmoq 
raqamlashtirilayotgani qoʻl keldi.  

Aytib oʻtganimizdek, bu borada 
yanada yaxshi natijalarga erishish 
mumkin. Shu maqsadda bu yil suv 
tejovchi texnologiyalarni joriy qilish 
ishlari yanada kengaytiriladi. Yaʼni 
2024-yilning oʻzida 300 ming gektar 
maydonda suv tejovchi texnologiyalarni 
qoʻllab, yillik talab qilinadigan suvni 
8 milliard kub metrgacha tejashni re-
jalashtirganmiz. 

Darhaqiqat, bugun suv masalasi oʻta 
dolzarb, suv tashvishi hammani sergak-
lantirayotgani bor gap. Mavjud imkoni-
yatlarni ishga solish esa muhim vazifaga 
aylanmoqda. Buni Prezidentimiz qisqa 
vaqt ichida ushbu masala boʻyicha ik-
kita yigʻilish oʻtkazganidan ham anglash 
qiyin emas. Yaʼni oʻtgan yilning 29-no-
yabrida kengaytirilgan tarzda boʻlib oʻtgan 
yigʻilishda 2024-yil suv xoʻjaligida dolzarb 
yil boʻlishi aytildi va Suv xoʻjaligi vazirligida 

Shuning hisobiga qoʻshimcha miroblarni, 
qoʻshimcha suv xoʻjaligi mutaxassislarini jalb 
qilish imkoniyati juda pasayib ketgandi. Bu-
lar, tabiiyki, taʼminotda oʻziga xos muammo-
larni yuzaga keltirayotgandi. Bu yildan ana 
shunday muammolarga yechim topib berildi. 
Yaʼni davlatimiz rahbarining joriy yil 5-yan-
vardagi “Quyi boʻgʻinda suv resurslarini 
boshqarish tizimini takomillashtirish hamda 
suv resurslaridan foydalanish samaradorligini 
oshirish chora-tadbirlari toʻgʻrisida”gi qarori-
ga muvofiq, tumanlarda suv yetkazib berish 
boʻyicha davlat muassasalari tashkil etildi. 
Bu yangi tizim asosida jarayonga tuman ir-
rigatsiya boʻlimlarida faoliyat yuritayotgan 
xodimlar bilan bir qatorda qoʻshimcha mirob-
lar ham jalb etiladi. Moliyaviy yechimlarga 
yoʻl ochildi. Yaʼni 2024-yilda har bir kub 
metr suv uchun 100 soʻm miqdorida soliq bel-
gilandi va ushbu summaning 40 foizi davlat 
muassasalariga oʻtkaziladi. Hisob-kitoblarga 
koʻra, ularga tushadigan mablagʻ bir yilda 
qariyb 1 trillion soʻmni tashkil etadi. Ushbu 
mablagʻning bir qismi xodimlarga ish haqi 
sifatida berilsa, qolgani tumandagi amalga 
oshiriladigan irrigatsiya-melioratsiya tadbir-
lariga yoʻnaltiriladi. 

Oʻzi, umuman, respublikamizda yiliga 
suv xoʻjaligi sohasida 10 trillion soʻmdan 
ortiq mablagʻ sarflanadi. Qishloq xoʻjaligi 
ekinlari ekiladigan maydonlarning 51 foizdan 
ortigʻiga nasos stansiyalari orqali suv beriladi. 
Buning uchun bir yilda 7 trillion soʻmdan or-
tiq  elektr energiyasi sarflanadi. Tahlil qiladi-
gan boʻlsak, bir kub metr suv respublikamizda 
250 soʻmga toʻgʻri keladi. Bir kub metr suv 
uchun toʻlov esa 100 soʻm etib belgilandi. 

Shu bilan birga, fermerlarni suvni tejashga 
undovchi imkoniyatlar ham taqdim etilyapti. 
Yaʼni qaysi fermer dalasiga suv hisoblag-
ich oʻrnatib yoki tomchilatib, yomgʻirlatib 
sugʻorish texnologiyalarini joriy qilsa, ikki 
barobar kam, yaʼni bir kub metr suv uchun 
50 soʻm toʻlaydi. Aksincha, fermer 2025-yil-
dan faoliyatida suv tejovchi texnologiyalarni 
qoʻllamasa, suv hisoblagichlari oʻrnatmasa, 
har bir kub suv uchun 150 soʻm toʻlaydi. 

Qolaversa, joriy yildan fermer xoʻjaliklari 
tomchilatib va yomgʻirlatib sugʻorish 
texnologiyalarini joriy etish uchun 14 foizdan 
5-yil muddatga 2-yillik imtiyozli davr bilan 
kredit olishi mumkin. Vaholanki, oldin ushbu 
maqsadlarga beriladigan kredit foizi 21, mud-
dati uch yil, imtiyozli davri ham kam edi.  
Endi suv tejovchi texnologiyalarni joriy qilish 
jozibadorligini oshiradigan imtiyozli kredit 
liniyasi tashkil qilinmoqda. Bunda kreditlar 
2-yillik imtiyozli davr bilan 5-yilga 14 foizlik 
stavkada ajratiladi. 

Shu paytgacha tijorat banklari tomoni-
dan ajratilayotgan kreditlar foiz stavkasi ba-
landligi hamda fermerlarda garov taʼminoti 
yetishmasligi (kreditning 120 foizi) sababli 
suv tejovchi texnologiyalarni ommalashtirish 
jozibadorligi pastligicha qolayotgan edi. 

— Yangi yil mamlakatimizda faol ishchan-
lik kayfiyatida boshlandi, — deydi Qishloq 
xoʻjaligi vazirligining Zamonaviy sugʻorish 
agrotexnologiyalarini joriy qilish boshqarma-
si boshligʻi Farhod Qoʻziyev. —  Davlatimiz 
rahbari yangi yilning dastlabki kunlaridanoq 
xalqchil, kechiktirib boʻlmaydigan masa-
lalarni kun tartibiga qoʻydi, ularning ijrosi 

boʻyicha real amaliy mexanizmlarni taklif 
etdi.  Keyingi yillarda suv eng qimmatbaho 
resursga aylanib, uni qadrlash, tejab foydala-
nish zarurati birinchi oʻringa chiqayotganini 
inobatga olsak, bular juda oʻrinli tashabbus va 
topshiriqlardir. 

Prezidentimizning “Quyi boʻgʻinda suv 
resurslarini boshqarish tizimini takomil-
lashtirish hamda suv resurslaridan foydala-
nish samaradorligini oshirish chora-tadbirlari 
toʻgʻrisida”gi qarorida belgilangan vazifalar 
yuksak natijadorlikka qaratilgani bilan alohi-
da ajralib turadi. Xususan, unga binoan, joriy 
yildan vazirligimiz jamoasi zimmasiga ham 
Suv xoʻjaligi vazirligi  bilan hamkorlikda har 
yili 25-martga qadar vegetatsiya davri uchun 
va 25-sentyabrga qadar kuz-qish davri uchun 
suv manbalarining miqdori darajasidan kelib 
chiqib, hududlar kesimida qishloq xoʻjaligi 
ekinlarini sugʻorish uchun suv olish limitla-
rini belgilash vazifasi yuklatildi. 

 Bundan tashqari, endilikda sugʻoriladigan 
yerlarda yangi bogʻlar, uzumzorlar va boshqa 
koʻp yillik daraxtzorlar hamda yengil tip-
dagi issiqxonalarni tashkil etishda xulosalar 
Qishloq xoʻjaligi vazirligi tomonidan faqat 
suvni tejaydigan sugʻorish texnologiyalarini 
joriy qilish sharti bilan beriladi. Bu talabning 
ijrosi esa Bosh prokuratura hamda Agrosanoat 
majmui ustidan nazorat qilish inspeksiyasi to-
monidan qatʼiy nazoratga olinadi. 

Umuman olganda, qarorda bu kabi vazifa-
lar koʻp. Ulardan kutilayotgan natijalar katta. 
Bu yil Suv xoʻjaligi vazirligi tizimidagi tash-
kilotlar hisobidagi 1 ming 500 kilometr ma-
gistral va xoʻjaliklararo kanallar, 2025-yilda 
esa kamida 2 ming kilometr kanallar beton-
lanishi kerak. 

Yana bir gap. Ariq va kanallarni betonlash 
jarayonida atrof-muhitga, daraxtlarga ziyon 
yetkazmaslik ham zarur. Bu kabi holatlar-
ning oldini olish uchun Suv xoʻjaligi vazirligi  
Ekologiya, atrof-muhitni muhofaza qilish va 
iqlim oʻzgarishi vazirligi hamda mahalliy ho-
kimiyat organlari bilan hamkorlikda amaliy 
ishlar olib bormoqda.

Vazirlik rahbariyati tomonidan joylarda 
ariq va kanallarni betonlash jarayonida da-
raxtlarga zarar yetkazmaslik, aks holda, 
tegishli tartibda chora koʻrilishi, nobud 
boʻladigan har bir tup daraxt uchun 100 
tupdan koʻchat oʻtqazishni tashkil etish 
topshirigʻi berilgan. Ushbu daraxtlarning 
rivojlanishi suv xoʻjaligining barcha xodim-
lari, keng jamoatchilik, mutasaddi vazirlik 
va idoralar bilan hamkorlikda nazorat qilib 
boriladi.

Qisqasi, bugun suvning qadri  oshib bora-
yotgan ekan, uni asrash boʻyicha koʻrilayotgan 
va koʻriladigan choralar dolzarb ligini 
yoʻqotmaydi. Maqsad esa aniq: qishloq 
xoʻjaligida suvdan samarali va  oqilona foy-
dalanish, eng asosiysi, bugun deyarli barcha-
ning ongida oʻrnashib qolgan “suv tekin” de-
gan tushunchani yoʻqotish.

Dilshod ULUGʻMURODOV,
“Yangi Oʻzbekiston” muxbiri  

INTEGRATSIYA
qishloq xoʻjaligiga nima beradi?

mashgʻul fermer xoʻjaliklarida ozuqa tan-
qisligiga, chorva bosh soni kamayishiga olib 
keldi. Vaholanki, tizimda ushbu yoʻnalishda 
vazifalarning ayrimlari bir nechta tashkilot-
larda takrorlanadi. Oʻzbekiston Respublikasi 
Veterinariya va chorvachilikni rivojlanti-
rish davlat qoʻmitasi va uning huzuridagi 
“Oʻzbekchorvanasl” agentligi, vazirlikning 
Veterinariya va chorvachilik hamda Qishloq 
xoʻjaligida xizmatlar koʻrsatish boshqarma-
lari, vazirlik huzuridagi Agrosanoat majmui 
ustidan nazorat qilish inspeksiyasi (Agroin-
speksiya) faoliyatida xuddi shunday holatlar 
mavjud. Ularning tarqoq holda ish olib borishi 
esa natijaga taʼsirini koʻrsatayotgan edi. 

Shuningdek, bugungi kunda veterinariya 

va chorvachilik tarmogʻining ilmiy muassasa-
lar bilan hamkorligi ham  susayib  borayotgani 
sezilmoqda. Shu bois, integratsiyalashuv ja-
rayonlarida bu hamkorlikni mustahkamlashga 
katta eʼtibor qaratiladi. 

Bundan tashqari, Oʻsimliklar karantini va 
himoyasi agentligi ishlari sarhisob qilinganda, 
qishloq xoʻjaligida faoliyat olib borayotgan-
larning aksariyati ilm-fan yutuqlaridan foy-
dalanmayotgani aniqlandi. Shu bois, mazkur 
yoʻnalishda umumiy tavsiyalar va chora-tad-
birlar dasturi ishlab chiqilib, aholiga yerdan 
foydalanish tartib-qoidalarini oʻzida jamlagan 
raqamlashtirilgan tizim yaratiladi. 

Integratsiyalashuvda ipakchilik va jun 
sanoatini rivojlantirishda ham kamchiliklar-

ga yechim topish hamda yangi zamonaviy 
loyihalarni amalga oshirish koʻzda tu-
tilmoqda. Umuman, tizim tashkilotlarin-
ing integratsiyasidan koʻzlangan asosiy 
maqsad qishloq xoʻjaligida yagona davlat 
siyosatini amalga oshirish va sohani ilm-
fan bilan bogʻlab, oziq-ovqat xavfsizligini 
taʼminlashdan iborat. Shu maqsadda tizim-
dagi 10 ta oliy taʼlim va 20 ga yaqin ilmiy-
tadqiqot muassasalari vazirlik huzuridagi 
Qishloq xoʻjaligidagi bilim va innovatsiya-
lar milliy markazida birlashtiriladi. Ushbu 
dastur kelgusida rivojlantirilib, Qishloq 
xoʻjaligi fanlari akademiyasini tashkil etish 
ham rejalashtirilmoqda.

Eng muhimi, 2024-yilda qishloq xoʻjaligida 
yillik oʻsishni 5 foizdan kam boʻlmagan miq-
dorda taʼminlash, investitsiyalarni jalb qilish 
va ularni oʻzlashtirishni jadallashtirish hamda 
belgilangan eksport koʻrsatkichlarini baja-
rishga qaratiladi. Xususan, 2024-yilda 440 
trillion soʻmlik oziq-ovqat sanoati mahsulot-
larini ishlab chiqarish koʻzda tutilgan. 

Paxtachilikda hosildorlikni 50 sent-
nerga, gʻallachilikda 100 sentnerga chiqarish 
boʻyicha ilmiy asoslangan agrotexnologiya-
lar amalga oshiriladi. Birinchi navbatda, 26 
ta yangi, ertapishar va serhosil gʻoʻza navlari 
maydoni 170 ming gektarga, ingichka to-
lali gʻoʻza navlari 65 ming gektar maydonga 
joylashtiriladi. 10 foiz maydonga tajriba 
tariqasida import qilingan paxta urugʻlari 
navlari ekiladi. Alohida agrotexnika va sod-
dalashtirilgan karantin talablari joriy etiladi 

hamda Paxtachilik kengashi ilmiy koʻrsatmasi 
asosida agrotexnik tadbirlar olib boriladi. 

Gʻallachilikda biologik eskirgan nav-
lar oʻrniga yangi yuqori hosilli, tezpishar, 
intensiv tipdagi navlar maydoni 600 ming 
gektarga kengaytiriladi, 100 ming gektar yer 
lazerli tekislanadi, yomgʻirlatib sugʻorish 
texnologiyasi 200 ming gektarga yetkaziladi. 
23 ming gektar mevali bogʻ va 101 ming gek-
tar uzumzor barpo etiladi. 50 ming gektarda 
intensiv usulda sabzavot yetishtiriladi. 

Bu maqsadlarni qishloq xoʻjaligini raqa-

mlashtirmasdan turib amalga oshirishning 
imkoni yoʻq. Shu jihatdan paxta xomashyosi 
hisobi “Agroplatforma” tizimida yuritilishi, 
shuningdek, Oʻzbekiston Respublika Tovar-
xom-ashyo birjasi AJ bilan integratsiyalashuv 
taʼminlanadi. Meva-sabzavotchilikni imtiyoz-
li kreditlash maxsus platforma orqali yoʻlga 
qoʻyiladi. Paxta-toʻqimachilik klasterlarining 
37 ta koʻrsatkichi reytingini baholash tizimi 
(“Reagro”) takomillashtiriladi. Urugʻchilik 
yoʻnalishida urugʻ taʼminoti va zaxirasi, agro-
texnologiyalari, joylashtirish, sertifikat olish 
imkoniyatlari  “Ye-urugʻ” elektron platfor-
masida joriy etiladi. Xorijiy ilgʻor kompani-
yalar yordamida “Yer va suv resurslaridan 
foydalanish”, shuningdek, “Aqlli qishloq 
xoʻjaligi ” axborot tizimlari ishlab chiqiladi.

Raqamlashtirishga 12,6 million dollar in-
vestitsiya va 1,3 million dollar miqdoridagi 
grant mablagʻlari jalb etiladi. Sohadagi 20 dan 
ortiq agroxizmatlar Yagona interaktiv davlat 
xizmatlari portalida joriy etiladi. Veterinariya, 
karantin, agroinspeksiya yoʻnalishlarida 10 
dan ortiq axborot tizimlari takomillashtirilib, 
foydalanish qulayligi oshiriladi. 

 “Raqamli qishloq xoʻjaligi” integratsion 
platformasini ishga tushirish orqali raqam-
lashtirilgan xizmatlar yagona nuqtadan 
koʻrsatilishi yoʻlga qoʻyiladi. Bu pirovardida 
vazirlik huzuridagi barcha tashkilotlar bir-
lashib, bir maqsad yoʻlida harakat qilishiga, 
yaʼni mamlakatimizda oziq-ovqat xavfsizligi-
ni taʼminlash, eksportbop mahsulotlar ishlab 
chiqarishni koʻpaytirish hamda aholi bandligi-
ni taʼminlashga xizmat qiladi.

Shamshod ERGASHEV, 
Qishloq xoʻjaligi vazirligi 
kotibiyat boshligʻi

Boshlanishi 1-betda

BU MASALA ENDI
MAVSUMIY EMAS

boshqa masʼul vazirlik hamda tash-
kilotlar bilan birga favqulodda ish 
yuritish tizimi shtabi tashkil etildi. 
Ushbu shtab vakillari respublika-
mizning eng chekka, suv taʼminoti 
ogʻir hududlariga borib, xalq bilan, 
fermerlar bilan uchrashib, masalani 
oʻrganishga kirishdi. 

— Natijada quyi tizimda bir qator 
kamchiliklar borligi maʼlum boʻldi, 
— deya fikrini davom ettiradi R. Qar-
shiyev. — Jumladan, hozirgi kunga-
cha Tuman irrigatsiya boʻlimlari va 
Maxsus suv xizmatlari fermerlarning 
dalasigacha suvni yetkazib berish bi-
lan shugʻullanardi. Ular buning uchun 
oʻrtacha hisobda bir kub metr suvga 10 
soʻm xizmat badali olib kelgan. Biroq 
shuni undirishda ham muammolar yu-
zaga kelayotgandi. Bu jihat  davlatimiz 
rahbari tomonidan 4-yanvarda qishloq 
xoʻjaligida suv resurslaridan foydala-
nish samaradorligini oshirishga qara-
tilgan taklif taqdimotiga bagʻishlangan 
yigʻilishda tanqid qilindi. Chunki yillik 
xizmat koʻrsatilgan maydonlarning bor-
yoʻgʻi 34 foizidan pul undirilgan, xolos. 

YANGI O‘ZBEKISTON



qilsa, u tashkilotga xabar berish huquqiga ega. 
Shuning uchun ham dorixonalarda erkin savdo 
yoʻq. Shifokorlarga esa farmatsevtik bosim 
oʻtkazilmaydi.

Maʼlumotlarga qaraganda, 2023-yilda 
Farmatsevtika mahsulotlari xavfsizligi marka-
ziga huquqni muhofaza qilish  organlari va 
tibbiyot tashkilotlari hamda fuqarolardan dori 
vositalari va tibbiy buyumlarni ekspertiza qi-
lish yuzasidan 1700 ga yaqin  murojaat kelib 
tushgan.

Laboratoriya tahlillari natijalariga koʻra, 
6304 turdagi 1 million 334 ming 598 oʻram 
dori vositalarini  amaliyotda qoʻllash mumkin 
emasligi, 2288 turdagi 542 ming 709 oʻram 
dori vositalarining muvofiqlik sertifikati, 241 
turdagi 

11 ming 747 oʻram dori vositalarining yor-
liqlash koʻrsatkichi  yoʻqligi, 152 turdagi 1278 
oʻram dori vositalarining yaroqlilik muddati 
oʻtgani, 68 turdagi 7029 oʻram dori vositalari-
ning qalbakilashtirilgani aniqlangan. 

Sal oldinroq Andijon viloyatida qalbaki 
dorilar ishlab chiqarilgani haqida xabarlar tar-
qalgandi. Oʻtgan yilning 24-mart kuni Bosh 
prokuratura huzuridagi departament matbuot 
xizmati quyidagi xabarni eʼlon qildi:

“Departamentning Zangiota tuman boʻlimi 
tomonidan DXX va IIB xodimlari bilan ham-
korlikda tezkor tadbir oʻtkazilgan. Tadbirda 
fuqaro N.M. oʻzining “Spark” avtotransport 
vositasida tegishli hujjatlari boʻlmagan umu-
miy bahosi 271,8 million soʻmlik 9 turdagi 
jami 17 ming 904 dona dori vositasini Tosh-
kent shahriga oʻtkazish maqsadida olib ke-
layotgani aniqlanib, ashyoviy dalil sifatida 
musodara qilingan”.

Bunday misollarni koʻplab keltirish 
mumkin. Qoʻshtirnoq ichidagi ayrim tad-
birkorlar uchun xalq salomatligidan koʻra 
choʻntaklarining qappayishi afzalroq.  Afsus... 

Yuqoridagilardan maʼlum boʻladiki, qal-
baki dorilar dorixonalarda bemalol sotilyapti. 
Albatta, buning uchun dorilarni ishlab chiqa-
rayotgan yoki olib kelayotganlar jazolanadi. 
Lekin uni dorixonalarda hech qanday hujjatsiz 
qabul qilib olayotgan va bemalol sotayotgan-
lar-chi? Ularning javobgarligi qalbaki dori 

ishlab chiqarayotgan va  olib kirayotganlardan 
kam boʻlmasligi kerak? Agar shunga  erishsak, 
dorixonalar  qalbaki va sertifikati yoʻq 
 dorilarni qabul qilmaydi. Natijada bunday 
dorilarni  ishlab  chiqarishga, mamlakatimizga 
turli yoʻllar bilan olib kirishga chek qoʻyiladi. 
Shunday emasmi?

Turkiyada soxta dori ishlab chiqargan 
shaxs 30-yildan 50-yilgacha qamoq jazosiga 
tortiladi.  Fransiyada toʻrt yil ozodlikdan mah-
rum etiladi. Lekin jarima juda katta — 400-
500 ming yevro. 

NARXNI KIM 
NAZORAT QILADI?

Shu oʻrinda yana bir muammo haqida 
toʻxtalish joiz, deb oʻylayman. Bu  dorilar 
narxi masalasi.

Yaqinda “Meldranat” degan dorining ukoli 
kerak boʻlib qoldi. Izlab, toʻrtta dorixonaga 
bordim. Bitta dorixonada 120 ming, ikkin-
chisida 165 ming, uchinchisida 135 ming, 
toʻrtinchisida 170 ming soʻm ekan. Albatta, 
eng arzonini sotib oldim. Dorixonalarning 
hammasida bir firmada ishlab chiqarilgan dori, 
lekin narxidagi tafovut yer bilan osmoncha...

Eng achinarlisi, oʻzimizda ishlab chiqa-
rilayotgan ayrim dorilar xorijdan keltirilayo-
tganidan ham qimmat sotilyapti. Oʻtgan yil-
ning sentabr-noyabr oylarida “Adolat” SDP 
tomonidan joylarda jamoatchilik nazorati tar-
tibida dorilar narxi oʻrganilgan. Oʻrganishlar 
davomida aksariyat dorixonalarda sotilayot-
gan tarkibi va xususiyati jihatidan bir xil 
boʻlgan xorijiy va mahalliy dori vositalari ning 
narxi oʻrtasida katta tafovut borligi hamda 
oʻzimizning ayrim mahalliy mahsulotlar chet 

Dorixonalar koʻpayishi, har bir mahallada, koʻchada boʻlishi odamlarning 

doriga oʻrganib qolishiga olib kelyapti. Ikkinchidan, mamlakatda sogʻlom odamlar kamligi belgisi.  
Uchinchidan, dorixonalar odamlarni sogʻlom hayot tarzidan chalgʻitadi.

2024-yil 20-yanvar, 15-son

— Yoʻq, gazeta-jurnallarda dori reklamasi 
yoʻq. Farmatsevtika bilan shugʻullanadiganlar, 
asosan, koʻp odam koʻradigan telekanallar, 
aholi  koʻp yigʻiladigan joylar — metro va 
boshqa transport vositalariga joylashtiradi 
reklamalarini, — dedim.

Maqolani oʻqiyotganlar “Puli bor ekan, 
reklama qiladi-da, senga nima?” deyishi 
mumkin. Toʻgʻri gap. Lekin oʻtgan  yili yur-
timizda sodir boʻlgan dorilar bilan bogʻliq ikki 
koʻngilsiz voqea dori  sotuvi va  uning reklama-
siga ehtiyotkorlik bilan yonda shishni talab 
etyapti, nazarimda. Bu ikki holat sogʻliqni 
saqlash va farmatsevtika sohasidagi muammo-
larimizni yaqqol koʻrsatdi.

Jahon sogʻliqni saqlash tashkiloti 
maʼlumotiga koʻra, dori vositalarini nazoratsiz 
qoʻllash va oʻzini oʻzi davolash darajasining 
oshishi aynan reklama bilan bogʻliq. Bunday 
davolanish natijasidagi oʻlim holatlari jaro-
hatlar, qon aylanish kasalliklari, onkologik va 
pulmonologik kasalliklardan keyin  beshinchi 
oʻrinda turadi.

 Bizda dori reklamasi taqiqlanmagan. 
Aslida, yaxshi dori reklamaga muhtoj ham 
emas. Amaldagi  “Reklama toʻgʻrisida”gi 
qonunimizning 34-moddasida va Reklamani 
joylashtirish toʻgʻrisidagi nizomda dori vosi-
talari reklamasiga qoʻyilgan bir qator talablar 
belgilangan.

Xususan, faqat shifokorning koʻrsatmasi 
(retsepti) boʻyicha beriladigan dori vositalari 
hamda tarkibida giyohvandlik vositalari va 
psixotrop moddalari boʻlgan dorilarni reklama 
qilish taqiqlanadi. Shuningdek, retsept bi-
lan beriladigan dori-darmon vositalarining 
reklamasi faqat ularni tayinlash va tarqatish 
huquqi boʻlgan mutaxassislar tomonidan 
farmatsevtika sohasiga oid maʼlumot-axborot 
markazlari yordamida, ixtisoslashgan max-
sus nashrlarda, konferensiya, simpozium, 
koʻrgazmalarda amalga oshiriladi. Bundan 
tashqari, alohida retsept bilan beriladigan 
dori vositalarini koʻp uchraydigan buyumlar 
— soatlar, kalendarlar, soyabonlar, breloklar, 
kuldonlar, sovgʻalar, kansel yariya mahsulot-
lari, idishlar, belgilarga joylashtirish tavsiya 
etilmaydi.

Ommaviy axborot vositalarida faqat ret-
septsiz beriladigan dori-darmon vositalarini 
reklama qilish mumkin. Shifokor retseptisiz 
beriladigan dori vositalari reklamasi tushunarli 
tilda bayon qilinishi, dorining toʻliq nomi, 
jumladan, xalqaro farmakologik va ishlab 
chiqaruvchisining nomi hamda dori vositasi-
dan foydalanish haqidagi axborot, uni qoʻllash 
uchun asosiy koʻrsatmalardan iborat boʻlishi 
lozim.

Retseptsiz beriladigan dori vositalarining 
reklamasi ularni qoʻllash va foydalanishga 
qar shi koʻrsatmalar mavjudligi, qoʻllashga 
doir yoʻriqnoma bilan tanishish yoki mutaxas-
sislar maslahatini olish zarurligi toʻgʻrisidagi 
ogohlantirish bilan birga berilishi kerak.

Televideniyeda berilayotgan reklama-
larda dori nomi tagida shunday yozuvlar bor 
boʻlsa-da, mayda harflarda yozilgani uchun 
oʻqish juda qiyin. Bundan tashqari, reklama 
vaqti cheklangani uchun oʻqishga ulgurib 
boʻlmaydi. 

Shu oʻrinda taʼkidlash lozimki, dori 
vositalarini reklama qilishda  taniqli shaxs-
larning, tibbiyot xodimlarining yoki tashqi 
koʻrinishi shifokorga oʻxshash shaxslarning 
ishtirok etishi taqiqlanadi. Mazkur talab foy-
dalanuvchilari faqat tibbiyot va farmatsevtika 
xodimlari boʻlgan reklamaga, tibbiyot yoki 

Mulohaza

Bekqul EGAMQULOV, 
“Yangi Oʻzbekiston” muxbiri

farmatsevtika koʻrgazmalari, seminarlari, 
konferensiya va boshqa shunga oʻxshash tad-
birlar oʻtkaziladigan joylarda tarqatiladigan 
reklamaga, shuningdek, bosma nashrlarga 
joylashtirilgan reklamaga nisbatan tatbiq 
etilmaydi.  Olimlar, tibbiyot xodimlari tavsi-
yalaridan, shuningdek, alohida shaxslar min-
natdorchiligidan, tavsiyalaridan va reklama 
qilinayotgan dori vositalarining taʼsiri haqida-
gi hikoyalaridan iborat boʻlgan tavsiyalardan 
foydalanish mumkin emas.

Bundan tashqari, ayrim holatlarda dori-
darmon vositalari reklamalarida “Eng yax-
shi”, “Haqiqiy”, “Faqat bizda”, “Eng aniq”, 
“Yuz foiz kafolat”, “Jahon andozalariga toʻliq 
mos”, “Hamma talablarga toʻliq javob be-
radi”, “Juda sifatli”, “Samarasi yuz foiz is-
botlangan”, “Yuz foiz natija”, “Aks taʼsirlari 
yoʻq”, “Barcha xavfsizlik choralari koʻrilgan”, 
“Har jihatdan davo”, “Dunyoda yetakchi”, 
“Eng ishonchli”, “Eng oxirgi avlod preparati”, 
“Oʻxshashi yoʻq”, “Ogʻriqni butunlay unuta-
siz”  kabi taʼriflardan foydalaniladi. Vaho-
lanki, bunday jumlalar reklama qilinayotgan 
mahsulotni boʻrttirib, reklamadan foydalanuv-
chilarni chalgʻituvchi yoki chalgʻitishi mum-
kin boʻlgan reklama hisoblanadi va ushbu 
taʼriflardan foydalanish mumkin emas.

Ayrim mutaxassislarning taʼkidlashicha, 
dori reklamasiga keng yoʻl ochilgani dori 
biznesi rivojiga, dorixonalar koʻpayishiga 
olib kelyapti. Buyuk Britaniyada ishlayotgan 
oʻzbekistonlik shifokorning fikricha, dori-
xonalarning koʻpayishiga sabab boʻlayotgan 
omillardan biri dorilar reklamasi. Chunki 

reklama marketni ragʻbatlantiradi. Nati-
jada shu sohaga qiziqish ortib, dorixonalar 
koʻpayadi.

HAR BIR KOʻCHADA, 
HAR BIR MAHALLADA BOR

2022-yilda Oʻzbekistonda dori vositalari 
va tibbiy buyumlarning chakana realizatsiyasi 
bilan shugʻullanadigan 15 ming 799  dorixona 
faoliyat yuritgan. Bu oʻrtacha salkam 2300 
aholiga bitta dorixona toʻgʻri keladi, degani.  

Xoʻsh, bu koʻpmi yoki kam? Umuman, 
mamlakatda dorixona koʻp boʻlgani yaxshi-
mi yoki kam boʻlgani? Ushbu savolga javob 
topish uchun yurtimizdagi dorixonalar va aholi 
sonini boshqa davlatlardagi shu koʻrsatkichlar 
bilan solishtirib koʻramiz. 

Germaniyada 2023-yilning 20-iyun holati-
ga 84,4 million aholi istiqomat qilgan. Ularga 
20 mingga yaqin dorixona xizmat koʻrsatgan. 
Bu degani, 4220 kishiga bitta dorixona toʻgʻri 
kelyapti. Fransiyada 66 million nafar aho-

liga 22 mingta dorixona — 3000 kishiga bitta 
dorixona bor.

AQSHda  336 million aholi istiqomat qila-
di. Dorixonalar soni esa 60 mingta.  Amerika 
Qoʻshma Shtatlari aholisi  Oʻzbekiston aholi-
sidan salkam 10 barobar koʻp. Dorixonalar 
soni esa bor-yoʻgʻi toʻrt barobarga yaqin koʻp. 
Demak, odam boshiga hisoblasak, biznikiga 
qaraganda ancha kam.

Afrika qitʼasida Tanzaniya degan mamlakat 
bor. Oʻsha mamlakatning Dor us-Salom shah-
rida qariyb 4 million 370 ming aholi  istiqomat 

qiladi. Lekin shunday katta shahardagi dori-
xonalar soni bor-yoʻgʻi 600 ta. Endi oʻzingiz 
bir hisoblab koʻring, necha kishiga bitta 
dorixona toʻgʻri keladi? Eng dorixona koʻp 
mamlakatlardan biri Braziliyada ham har 2800 
kishiga bitta dorixona toʻgʻri kelar ekan. 

Turkiyada dorixonalar Eczane, Apotheke 
deb ataladi.  Lekin bizdagidek koʻp emas. 
Ular kecha-yu kunduz ishlamaydi. Aksariyati 
8:30 — 9:00 dan 18:00 — 19:00 gacha ochiq 
turadi. Yakshanba, bayram kunlari dam oladi. 
Tun-u kun ishlaydigan navbatchi dorixonalar 
juda kam. Bundan tashqari, ular navbat bilan 
ishlaydi. 

Nima uchun  Oʻzbekistonda dorixonalar 
koʻpayib ketdi? Birinchi sabab, dori reklama-
lari ekanini yuqorida taʼkidladik.  Sogʻliqni 
saqlash vazirligi masʼulining aytishicha, il-
gari dorixonalar kam boʻlgan, lekin nolegal 
dori bozorlari faoliyat koʻrsatgan. Masalan, 
Toshkent va Qoʻqon shaharlarida shunday bo-
zorlar boʻlgan. Aslida, bunday bozorlarning 
paydo boʻlishi juda-juda xavfli holat. Chunki 
dori qayerda ishlab chiqarilgan, qayerdan kel-
yapti, bu bilan hech kim qiziqmaydi. Bundan 

tashqari, eng qimmat dorilar qoʻlga chiqadi. 
Jumladan, maxsus retsept bilan beriladigan 
dorilar ham nolegal sotiladi. Shu xavfdan 
qutulish uchun farmatsevtika savdosi bilan 
shugʻullanuvchilarga erkinlik berilgan. Nati-
jada dorixonalar koʻpayib ketgan.

Qiziq, nega nolegal dori savdosiga qarshi 
kurashish uchun  farmatsevtika savdosi bilan 
shugʻullanuvchilarga erkinlik berish yoʻli tan-
lanyapti? Nega toʻgʻridan-toʻgʻri nolegal dori 
savdosi bilan kurashilmadi? Bozorlar nazorat-
ga olinmadi? 

Shunisi achinarliki, bizda bemorlar qaysi 
dorini ichish boʻyicha koʻpincha shifokor bi-
lan emas, dorixona sotuvchilari bilan masla-

hatlashadi. Koʻplab dori vositalarini shifo-
kor retseptisiz osongina dorixonadan sotib 
olish mumkin va bu dorilardan notoʻgʻri 
foydalanish xavfini kuchaytirmoqda. Nati-
jada 2008-2018-yillarda Oʻzbekistonda dori 
vositalari bilan oʻzini oʻzi davolash natijasida 
sogʻligʻi yomonlashgani bilan bogʻliq 2300 
holat roʻyxatga olingan.

Hozir Oʻzbekistonda dori biznesi eng 
rivojlangan tadbirkorlik turlaridan biri. Qaysi 
mahallaga  yoki koʻchaga kirmang, koʻplab 
dorixonalarga koʻzingiz tushadi. Shu oʻrinda 
yana bir savol paydo boʻladi. Xoʻsh, bu yax-
shimi yoki yomon? 

Bu savolga javob ham ikki xil. Yaxshi dey-
diganlarning izohicha, dorixonalar koʻpaysa, 
raqobat boʻladi, dori arzonlashadi. Ikkinchi-
dan, yangi ish oʻrinlari ochiladi. Dori izlab 
uzoqqa borib yurmaysiz, ovora boʻlmaysiz, 
kerakli dorini mahallangizdan, koʻchangizdan 
topasiz.

Ikkinchi fikr egalari aytishicha, dorixona-
lar koʻpayishi, har bir mahallada, koʻchada 
boʻlishi odamlarning doriga oʻrganib qo-
lishiga olib kelyapti. Ikkinchidan, mamlakatda 
sogʻlom odamlar kamligi belgisi.  Uchinchi-
dan, dorixonalar odamlarni sogʻlom hayot tar-
zidan chalgʻitadi.

Mutaxassislarning fikricha, AQSH, Buyuk 
Britaniya va boshqa  rivojlangan davlatlarda 
har bir bemor uchun alohida protokol tuziladi 
va har bir dori protokoldan oʻtib, tasdiqlan-
gandan soʻng  tavsiya etiladi. Shu sababli ham 
bu mamlakatlarda shifokorlar fikri 90 foiz bir-
biriga yaqin chiqadi. 

Buyuk Britaniyada dorilarning nojoʻya 
taʼsiridan ogohlantiruvchi tashkilot bor. 
Bundan bemor ham, shifokor ham xabardor 
boʻladi va agar bu dori bemorga yomon taʼsir 

davlatlarnikidan ancha qimmatligi aniqlangan.
Masalan, dorixonalarimizda Hindistonda 

ishlab chiqarilgan “Seftriakson” dori vosita-
sining mahalliy varianti  xorijnikidan 10 baro-
bar, “Albumin” dori vositasi 5 barobar qimmat 
sotilayotgani maʼlum boʻlgan.  

Natijada partiyaning Oliy Majlis Qonun-
chilik palatasidagi fraksiyasi aʼzolari Bosh 
prokuratura huzuridagi Iqtisodiy jinoyatlarga 
qarshi kurashish departamentiga  deputatlik 
soʻrovi yuborgan.

Davlatimiz rahbarining 2022-yil 
 26-oktabrdagi “Aholini sifatli dori vositalari 
va tibbiy buyumlar bilan taʼminlash yuzasidan 
qoʻshimcha chora-tadbirlar toʻgʻrisida”gi qa-
rorida dorilar va tibbiy buyumlarning chakana 
savdosida jamoatchilik nazoratini joriy etish, 
belgilanganidan qimmat boʻlib ketishiga yoʻl 
qoʻymaslik zarurligi ham alohida taʼkidlangan. 
Jumladan,   2023-yil 1-maydan boshlab: 

— jismoniy shaxslar tomonidan sotib 
olingan dori vositalari uchun dorixonalar to-
monidan taqdim etiladigan xarid chekining 
fiskal belgisi matritsali  shtrix kod (QR-kod) 
yordamida skanerlash orqali soliq organla-
rining maxsus mobil ilovasida roʻyxatdan 
oʻtkazilganda dori vositalari narxlari Farmat-
sevtika tarmogʻini rivojlantirish agentligi ax-
borot tizimidagi dori vositalarining chakana 
referent narxlari bilan avtomatik tarzda so-
lishtiriladi;

— matritsali shtrix kod (QR-kod) yor-
damida skanerlash natijasida dori vosi-
talarining chakana narxlariga belgilangan 
ustamalar  oshirib qoʻllanilgani aniqlangan 
taqdirda, tegishli chora koʻrish uchun bu haqi-
da isteʼmolchilar huquqlarini himoya qilish 
 uchun maxsus vakolat berilgan davlat organi-
ga avtomatik ravishda xabar yuboriladi;

— xarid cheki boʻyicha narx dori vosita-
sining chakana referent narxidan ortiq deb to-
pilganda, ushbu maʼlumot asosida oʻtkazilgan 
tekshirish yakuniga koʻra huquqbuzardan bel-
gilangan tartibda jarima undiriladi.

Bunda xarid chekida sotib olingan dori vo-
sitalari va tibbiy buyumlarning toʻliq miqdorda 
koʻrsatilmasligi savdo yoki xizmat koʻrsatish 
qoidalari toʻgʻrisidagi qonunchilikni buzish 
sifatida eʼtirof etiladi.

Nazarimda, mamlakatimizda ushbu qaror-
ning yuqoridagi qismi bajarilishiga unchalik 
eʼtibor berilmayapti. Boʻlmasa, bir xil nom-
dagi dorilarning narxida juda katta tafovut 
boʻlmas edi. Dorixonalarga kirib, dorilar ba-
hosi bilan qiziqib koʻring. Bir dorixonada 50 
ming soʻm turgan dori uning yonidagi dori-
xonada 70-80 ming, boshqasida esa 100 ming 
soʻm. Demak, qarorda  vazifa topshirilgan 
tashkilot oʻz ishiga sovuqqonlik bilan qara-
yapti yoki umuman,  bu hujjatni  unutgan. 

Maqolamiz boshida tilga olingan dori 
bilan aloqador ikki salbiy holatdan soʻng 
“Yuksa lish” harakati bir necha takliflar bilan 
chiqdi. Shu takliflardan biri ommaviy axborot 
vositalarida dorilarning bevosita reklamasiga 
cheklovlar joriy etish. Xususan, dori vosita-
lari reklamasini faqat Raqobatni rivojlantirish 
va isteʼmolchilar huquqlarini himoya qilish 
qoʻmitasi ruxsati bilan amalga oshirish. Kelgu-
sida OAVlarda dorilarning bevosita reklama-
sini taqiqlash imkoniyatini koʻrib chiqish va 
shu maqsadda Turkiya, Shveysariya, Kanada 
kabi mamlakatlarning bu boradagi tajribasini 
oʻrganish.

Shuningdek, dori vositalari reklamasiga 
oid qonunchilikni buzganlik uchun javob-
garlikni kuchaytirish, bunday holatlar ogʻir 
oqibatlarga olib kelgan taqdirda, jinoiy ja-
vobgarlik belgilash, dori vositalarini ishlab 
chiqaruvchilar, import qiluvchilar va sertifi-
katlash tashkilotlari masʼuliyatini kuchayti-
rish nihoyatda muhim. Bundan tashqari, fuqa-
rolar zamonaviy tashxis imkoniyatlaridan 
foydalanishini, davolashning yagona stan-
dartlariga asoslangan tibbiy sugʻurta tizimiga 
oʻtishni tezlashtirish,  farmatsevtika sohasida 
ochiqlik va shaffoflikni taʼminlash zarur. 
Aholi qaysi dori vositalari import qilinayot-
gani, ishlab chiqaruvchilar kimligi, ularning 
xorijdagi nufuzi, sertifikatlashtirish jarayoni 
qanday olib borilayotganini bilishga haqli, 
deyiladi taklifda.

“Yuksalish” harakati bu takliflar bilan par-
lament, masʼul vazirlik va idoralarni tezkor 
choralar koʻrishga, tibbiyot muassasalari va 
farmatsevtika sohasi institutlarini, avvalo, ti-
joriy emas, balki ijtimoiy manfaatlarni ustuvor 
qoʻyishga chaqirdi.

Yurtimizda dori reklamasi avj olayotgani, 
dorixonalar koʻpayayotganini hammamiz 
koʻrib, bilib turibmiz. Lekin buning ijobiy yoki 
salbiy tomonlari tahlil qilinmayapti, mutaxas-
sislar bu masalaga koʻp ham munosabat bildi-
ravermayapti.  Balki muammoni oʻrganish va 
bir xulosaga kelish vaqti yetgandir...

Boshlanishi 1-betda

Eng achinarlisi, oʻzimizda ishlab chiqarilayotgan 
ayrim dorilar xorijdan keltirilayotganidan 
ham qimmat sotilyapti. Oʻtgan yilning sentabr-
noyabr oylarida “Adolat” SDP tomonidan 
joylarda jamoatchilik nazorati tartibida dorilar 
narxi oʻrganilgan. Oʻrganishlar davomida 
aksariyat dorixonalarda sotilayotgan tarkibi 
va xususiyati jihatidan bir xil boʻlgan xorijiy 
va mahalliy dori vositalarining narxi oʻrtasida 
katta tafovut borligi hamda oʻzimizning ayrim 
mahalliy mahsulotlar chet davlatlarnikidan 
ancha qimmatligi aniqlangan.

YANGI O‘ZBEKISTON

D     RI REKLAMASI VA 
KO‘PAYAYOTGAN DORIXONALAR



Islom taʼlimotida moʻmin-musulmonlar riyodan qatʼiy qaytariladi. Chunki riyo insonlar 
orasida ruhiy taʼsir, shon-shuhrat, moddiy foyda uchun qilinadi. Dunyoga oid bu kabi 

moddiy va maʼnaviy foydalarni qoʻlga kiritish uchun dinga boʻlgan hurmat va eʼtiborni 
suiisteʼmol qilish riyoning eng yomon shaklidir.6 MAʼNAVIYAT

Maʼnaviy taraqqiyot

Har bir moʻmin-musulmon kishi umri 
davomida bir marta boʻlsa-da, Kaʼbatullohni 
tavof qilishni, Arafotda turishni, Safo va 
Marva tepaliklarida yurishni orzu etadi. Zo-
tan, ushbu amallar inson hayotini yaxshilik-
lar sari tubdan oʻzgartiradigan, bir soʻz bilan 
 aytganda, jannat mukofoti vaʼda qilingan 
buyuk ibodatdir.

Prezidentimiz Shavkat Mirziyoyev rais-
ligida 2023-yil 22-dekabr kuni Respublika 
Maʼnaviyat va maʼrifat kengashining kengay-
tirilgan yigʻilishida juda koʻp muhim masa-
lalar qatorida jamiyatda ijtimoiy-maʼnaviy 
muhitni sogʻlomlashtirishga qaratilgan muhim 
taklif va tashabbuslar ilgari surildi.

“Maʼlumki, keyingi yillarda haj, umra 
ziyoratlariga keng yoʻl ochilyapti. Minglab 
fuqarolar mana shunday qutlugʻ ziyoratlarga 
borib kelayotganiga hammamiz guvohmiz. 
Bu borada ilgari ham aytgan bir fikrimni tak-
rorlamoqchiman: hajga, umraga borib kelgan 
har bir yurtdoshimiz maʼnaviyat targʻibotchisi 
boʻlishi, odamlarni yaxshilikka boshlashi 
kerak. Afsuski, hamma joyda ham shunday 
boʻlmayapti. Ziyorat bahona oʻzini koʻz-koʻz 
qilish, manmanlikka berilish kabi bizga yarash-
maydigan xunuk holatlar koʻzga tashlanmoq-
da. Bular albatta barchamizni oʻylantirishi 
kerak”, deya taʼkidladi  Prezidentimiz.

Shunday ekan, alaloqibat millatni 
yoʻqlikka, ongsizlikka yetaklovchi ushbu 
jarayon har birimiz uchun ogohlik mayogʻi 
boʻlishi kerak. Bunda nigohni tiyrak, aqlni 
ziyrak va tafakkurni keng qiluvchi yagona 

Bismillahir Rohmanir Rohim!
Bugun yurtimizda qaror topgan eʼtiqod 
erkinligi, moʻmin-musulmon xalqimizning 
emin-erkin ibodat qilishi uchun sharoitlar 
yaratib berilgani, ayniqsa, haj va umra 
amallarini ado etish uchun keng yoʻl 
ochilganini alohida eʼtirof etish lozim. 
Albatta, bundan aholimiz juda mamnun, 
ibodat va ziyoratlarda shukronalar keltirib, 
yurt rahbari va Vatanimiz haqqiga xayrli 
duolar qilmoqda. 

Jaloliddin domla HAMROQULOV,
Oʻzbekiston musulmonlari idorasi 
raisi oʻrinbosari

Afsuski, “Guruch kurmaksiz boʻlmaydi”, 
deganlaridek, yurtimizda hali-hanuz haj 
yoki umraga borib kelgan ayrim kishilar 
xoʻjakoʻrsinga ish tutib, haddidan oshayot-
gani, aqlga sigʻmaydigan allaqanday ishlarni 
oʻylab topib, uni ommaga namoyish qilish ho-
latlari uchrab turibdi.

Bu, oʻz navbatida, odamlar orasida ushbu 
muborak ibodatlarga nisbatan notoʻgʻri tu-
shunchalar paydo boʻlishiga olib kelmoqda. 
Masalan, xonadonlarda ziyofatlar uyushtirish, 
sovgʻa-salom ulashish borasida haddan ortib 
ketilmoqda. Mana shunday paytlarda ham 
ilmsizlik — jaholat pand beryapti. Farzandlar 
ota-onasini umra safariga yuboradi va ularning 
qaytishini shunchalar dabdabaga aylantiradiki, 
bu manmanlikdan oʻzga narsa emas. 

Yana hojilarni qarindosh-urugʻ, qudalar to-
monidan mehmonga chaqirishlar, ularga bosh-
oyoq sarpolar qilinishi, oyoqlari ostiga qoʻylar 
soʻyilishi, bularni videotasvirga olib, ijtimoiy 
tarmoqlarda tarqatilishi — bu oqibati yaxshi 
boʻlmagan illatlardir. 

Haj va umra ziyorati, ibodatlari nasib qil-
gan inson u yerdan gunohlardan poklanib 
qaytmogʻi kerak. Qaytgach, savob amallarini 
koʻpaytirish, gunoh ishlardan tiyilish haraka-
tida boʻlmogʻi joiz. Ammo birga umra amalla-
rini bajargan ayrim hojilar har oyda ziyofatlar 

uyushtirishni odat qilgan. Albatta, bunda ham 
ular kimoʻzarga musobaqa qilmoqda. Vaho-
lanki, muqaddas dinimizda faqat xayrli ish-
lardagina musobaqalashish buyurilgan. 

Boz ustiga, bunday diydorlashuvlar 
maʼnaviy-maʼrifiy mavzulardagi suhbatlar-

dan ancha yiroq boʻlmoqda. Aslini olganda, 
bu kabi isrof ziyofatlar oʻrniga mahalladagi, 
qarindosh-urugʻlar orasidagi kamxarj, bemor, 
moddiy koʻmakka muhtoj oilalarga qoʻldan 
kelgancha xayr-ehson qilmoq savob emasmi?! 
Bular koʻngilga gʻashlik, ogʻriq soladigan ho-
latlardir. 

Islom taʼlimotida moʻmin-musulmonlar 
riyodan qatʼiy qaytariladi. Chunki riyo inson-
lar orasida ruhiy taʼsir, shon-shuhrat, moddiy 
foyda uchun qilinadi. Dunyoga oid bu kabi 
moddiy va maʼnaviy foydalarni qoʻlga kiri-
tish uchun dinga boʻlgan hurmat va eʼtiborni 
suiisteʼmol qilish riyoning eng yomon shakli-
dir. 

Allohga va insonlarga qarshi oʻzini sa-
mimiy tutib, riyodan uzoq turish, iloji boʻlsa, 

ibodatlarni yashirin qilish, Allohning roziligini 
insonlarning maqtoviga, istagiga, qoʻrquviga 
qarshi tanlash har bir musulmonning tamoyili 
boʻlishi kerak. Shu maʼnoda, barcha ibodatlar, 
xususan, haj va umra xolis Alloh taolo uchun-
gina qilinishi shart. Odamlar koʻrishi, riyo, 

sumʼa, ujb uchun qilingan ibodat moʻmin-
musulmonning savob olishiga emas, aksincha, 
qattiq gunohkor boʻlishiga sabab boʻladi. 

Maʼlumki, haj islom dinining besh 
asosiy farzlaridan biridir. U — moliyaviy 
va jismoniy ibodat boʻlib, qodir boʻlgan 
moʻmin-musulmon kishi umrida bir marta 
ado etishi buyurilgan. Lugʻatda “haj” — 
“hurmatli narsaning ziyoratini qasd qilish”, 
shariatimizda esa “belgilangan joylarda, 
muayyan vaqtlarda maxsus amallarni baja-
rish”, deganidir.  

Hajning muayyan shartlari ham bor. Ush-
bu ibodatni bajarishni niyat qilgan kishining 
balogʻatga yetgan boʻlishi, aqli raso, sogʻlom, 
safar xarajatlariga qodir ekani, hajga borib kel-
guniga qadar oʻz qaramogʻidagilarni nafaqa 

bilan taʼminlab qoʻyishi shular jumlasidandir. 
Shuningdek, safar yoʻllari ochiq va bexatar 
boʻlishi ham shart qilinadi.

Quyidagi oyati karimada hajda kishi oʻzini 
qanday tutishi, qanday tayyorgarlik koʻrishi 
kerakligi zikr qilingan: “Haj (mavsumi uchun) 
maʼlum oylar (belgilangan). Bas, kim shu oy-
larda hajni oʻziga farz qilsa (hajni niyat qilsa), 
haj davomida xotiniga yaqinlashish, gunoh-
maʼsiyat va janjal (kabi ishlarga ruxsat) yoʻq. 
Har qanday yaxshi (savobli) ish qilsangiz, al-
batta, uni Alloh bilur. (Haj safariga) ozuqa olib 
chiqing. Eng yaxshi ozuqa taqvodir. Taqvoni 
Menga qilingiz (Mendan qoʻrqingiz), ey oqil-
lar!” (Baqara surasi, 197-oyat). 

Oyatning mazmuniga koʻra, hajga boruv-
chi kishi taqvo bilan ziynatlanib, bajarayotgan 
amallarini chiroyli ado etishga harakat qilishi 
kerak. Qolaversa, hajning sanoqli kunlarini 
oxirati uchun zaxira boʻladigan amallar bilan 
oʻtkazishga oshiqishi lozim.

Hajning va umraning oʻziga xos mashaqqa-
ti va sarf-xarajatlari bor, ularning mukofoti 
ham shunga yarasha ulugʻdir. Bu haqda Ra-
sululloh alayhissalom bunday deydilar: “Bir 
umra bilan (keyingi) umra — oradagi gu-
nohlarga kafforatdir. Mabrur hajning mukofoti 
— faqat jannatdir”.

Hadisi sharifda mukofoti faqat jannat 
boʻladigan mabrur haj haqida gap ketmoqda. 
Mazkur ibodat xolis niyat bilan, halol topilgan 
mol evaziga qilinadi. “Hajji mabrur”ga erish-
moqchi boʻlgan kishi safarga ketishdan avval 
Alloh taolo oldidagi va bandalardan olgan 
qarzlarini ado qilishi, haj davomida esa uning 
shartlari va odoblariga qatʼiy rioya etishi ke-
rak. Shuningdek, haj davrida behayo soʻzlarni 
aytmay, fisqu fasod ishlarni qilmay yurish ham 
uning shartlaridandir.

Ibodati qabul kishilar begunoh holda uyi-
ga qaytadi. Paygʻambarimiz alayhissalomdan 
shunday rivoyat qilinadi: “Kim Alloh uchun 
haj qilsa, fahsh soʻz aytmasa va fisqu fasod 
qilmasa, onasidan tugʻilgandek gunohlardan 
pok boʻlgan holda qaytadi” (Imom Buxoriy va 
Imom Ahmad rivoyati). 

Mazkur buyuk ibodatni bajarish hammaga 
ham nasib qilavermaydi. Shuning uchun bu 
ulugʻ safarni niyat qilgan yurtdoshlarimiz 
hajning mohiyatini yaxshi tushunib olishi, uni 
ado etish tartiblarini puxta oʻzlashtirishi, safar 

odoblariga qatʼiy rioya qilishi lozim. Zero, 
muborak safarda hojilarimiz butun xalqimiz 
va diyorimizning yuzi boʻladi. 

Haj ziyoratiga otlangan kishilar zimma-
laridagi hajning farz, vojib va sunnat amal-
larini iloji boricha jamoat bilan, oʻz vaqtida 
ado etishga gʻayrat qilishi — muborak dinimiz 
koʻrsatmasi va shariatimiz talabidir. Koʻproq 
Qurʼon tilovati, nafl ibodatlar, zikr va istigʻfor 
aytish, yordamga muhtoj kishilarga koʻmak 
berish kabi savobli ishlarni qilishi zarur.

Haj va umraga borib kelgan kishi odam-
larni yaxshilikka chaqirib, yomonlikdan 
qaytarishi kerak. Bu Alloh taoloning amri-
dir: “Sizlardan yaxshilikka daʼvat etadigan, 
amri maʼruf va nahyi munkar ishlarini olib 
boradigan (bir) ummat boʻlsin! Aynan ular 
(oxiratda) najot topuvchilardir” (Oli Imron 
surasi, 104-oyat).

Prezidentimiz Respublika Maʼnaviyat 
va maʼrifat kengashining kengaytirilgan 
yigʻilishida: “...Muhtaram ulamolarimiz, din 
peshvolarini inson qadrini ulugʻlash, tinchlik 
va bagʻrikenglik muhitini mustahkamlashga 
qaratilgan islohotlarimizda faol boʻlishga, 
oʻzlarining maʼnaviy fazilatlari bilan boshqa-
larga oʻrnak koʻrsatishga chaqiraman”, deya 
ahli ilmlarga alohida ishonch bildirdi. 

Shundan kelib chiqib, biz, ahli ilmlar, din 
peshvolari Vatanimiz, millatimiz va dinimiz-
ga gʻayrat va shijoat bilan xizmat qilishimiz 
kerak. Xalq ichiga kirib, ularga yanada yaqin 
boʻlib, dinimizning sof taʼlimoti targʻibotini 
kuchaytirishimiz zarur. 

Xulosa oʻrnida taʼkidlash joizki, tabarruk 
joylarda gunohdan pok boʻlib, yurtimizga 
qayt gan vatandoshlarimiz ibratli fazilatlari, 
jamiyat hayotidagi faol ishtiroki bilan bar-
chaga namuna boʻlib, oʻsib kelayotgan yosh 
avlodni vatanparvar, maʼnaviyatli, maʼrifatli, 
ota-onasiga, yurtiga xizmat qiladigan sodiq 
va solih farzandlar boʻlishiga oʻz hissasini 
qoʻshishi lozim. 

Shu bilan birga, yordamga muhtoj kishilar, 
kambagʻal, miskin va faqirlar holidan xabar-
dor boʻlib, ularga quvonch ulashish, duolarini 
olishga harakat qilish qoʻllab-quvvatlangan 
amallardir. 

Zero, haj va umralarni ado etib kelgan ho-
jining xayrli ishlarda bardavom boʻlishi uning 
ibodatlari qabul boʻlganini koʻrsatadi. 

Internet saytlari va ijtimoiy tarmoqlar 
orqali berilayotgan oʻta keng koʻlamli 
axborot oqimi foydalanuvchiga salbiy 
yoki ijobiyligidan qatʼi nazar, kuchli 
taʼsir oʻtkaza oladigan, turli maqsadni 
koʻzlagan axborot xurujlari soni ortib 
borayotgan davrda yashayapmiz. Bu 

nafaqat siz, biz, balki umumbashariyat uchun dolzarb boʻlgan 
hayot-mamot masalasi hamdir. 

Habib ABDIYEV,
Gʻafur Gʻulom nomidagi 
nashriyot-matbaa ijodiy uyi direktori 
oʻrinbosari, bosh muharrir

ilinj kitob desak, aslo mubolagʻa boʻlmaydi. 
Prezidentimiz internetga yoppasiga muk-

kasidan ketgan, kitobdan uzoqlashgan yosh-
larni mutolaaga qaytarish tashabbusi bilan 
chiqqanidan soʻng bu borada ijobiy nati-

jalarga erishildi. Joylarda zamonaviy kitob 
doʻkonlari (BOOK-CAFE) ochilishi, shu-
ningdek, “Yosh kitobxon”, “Yosh kitobxon 
oila” kabi tanlovlar tashkil etilib, yuqori sa-
viya va koʻtarinki ruhda oʻtkazilishi hamda 
jamoatchilik tomonidan iliq qarshi olinishi 
soʻzimizning yaqqol isbotidir.

Shundan soʻng noshirlik sohasi boʻyicha 
ham bir qancha farmon va qarorlar eʼlon qi-
lindi. Yoshlarning kitobga qiziqishi kecha-
gidan koʻra oshdi. Aytishga arzigulik kitob-
xonlik auditoriyasi shakllandi. 

Respublika maʼnaviyat va maʼrifat ken-
gashining 2023-yil 22-dekabr kuni boʻlib 
oʻtgan kengaytirilgan yigʻilishida davlatimiz 
rahbarining jamiyatda kitobxonlik madani-
yatini oshirish, mazkur yoʻnalishdagi ish-
larni jadallashtirish borasida ilgari surgan 
tashabbuslari millatni ogohlikka undash, 
yangi Oʻzbekiston poydevorini mustahkam-
lash sari qoʻyilgan yana bir odil qadam 
boʻldi.

Bugun noshirlik sohasini yanada ravnaq 
toptirish uchun nashriyot va matbaa kor-
xonalarining moliyaviy imkoniyatlari ken-
gaytirilishi va moddiy-texnik bazasi mus-
tahkamlanishi, mavjud korxonalar besh 
yilga soliqlardan ozod qilinishi va ularga 
imtiyozli kreditlar ajratilishi belgilandi. Bu 

esa nashr etiladigan matbaa mahsulotlari 
tannarxi oʻrtacha 10 foiz arzonlashishiga, 
iqtisod qi lingan mablagʻ hisobidan 20 foiz 
uskunalarni zamonaviylariga almashtirishga 
imkon beradi. 

Endi noshirlik va matbaachilik sohasida 
katta oʻzgarishlar boʻlishiga umid uygʻondi. 

Yangi texnologiyalar, soʻnggi rusumdagi 
ishlab chiqarish mashinalari keltirilishi 
kitob lar sifati va bejirimligini taʼminlaydi. 

Yigʻilishda hududlardagi bolalar kutub-
xonalari bosqichma-bosqich yosh kitobx-
onlarning sevimli maskaniga aylantirilishi, 
kelgusi yildan milliy va jahon adabiyoti ning 
eng sara namunalari minglab nusxalarda 
chop etilishi hamda barcha kutubxonalarga 
yetkazib berilishi taʼkidlandi. Ushbu tashab-
bus ham yaxshi tarjima asarlari yaratilishi-
ga, nashriyot va tarjimonlar hamkorligini 
kuchaytirishga xizmat qiladi.

Bugungi kunda noshirlik sohasidagi eng 
zaif tomonimiz bolalar adabiyotiga boʻlgan 
eʼtibor susayib ketganidir. Bitta yaroqsiz 
kitob millionlab yoshlar ongini zaharlashi 
mumkin. Ayniqsa, “yalangʻoch” gʻoyalar 
singdirilgan bozor kitoblarini millat uchun 
xizmat qilyapti, deb boʻlmaydi.

Demoqchimizki, maʼnaviyat bozor bilan 
murosa qila olmaydi. Chunki bozor istagan 
kitob maʼnaviyat ravnaqi uchun kerak emas, 
tafakkurga xizmat qiladigan kitob esa bo-
zor uchun begona. Shu bois, badiiy jihatdan 
pishiq va sifatli kitoblar chop etilishida, al-
batta, hukumat qoʻllovi kerak. 

Noshirlikka oid bu takliflar kitobxon-
likka, mutolaa madaniyatiga eʼtiborning 
oshishi, sifatli va bexato, badiiy jihatdan 
mukammal, tafakkurni boyitadigan, aqlni 
peshlaydigan kitoblar koʻpayishi, oʻsib-
ulgʻayayotgan yosh avlodning Vatan oldida-
gi burchiga sodiq, xalqparvar farzand boʻlib 
yetishishi uchun zamin yaratadi. 

